KupPoNESEGwWA KwaA BULEZA

% “...omuya. Nde elede kuwaala kanyandi kusikila inswi

zyoonse zya nunwa; yebo ulizi zyoonse nzi zyako.” Wa
kati...Nda kati, “Ndiyo zigwisya, mpawo nzi-—nzi zyako
kwamana. Nda zipa nduwe.” Pele Nda kati, “Toka zigusyi kuzwa
alya citakuti wa zizela.”

2 Lino oko kukambauka nco kucita, nku zizela. Lino twa
waala kanyandi mukati muno, alimwi ndiza Mwami aambe kuti,
“Ee, kowaala kanyandi kako ku lubazu olu.” Mpawo inga twa
waalila omuya, a kukwela. Ee, omuya, ta tujani, ndiza, cita nswi
yomwe buyo, na zyobilo, mu lwiito olo lwaku cipaililo. Alimwi
ndiza bamwi babo basika, a kuzumanana kujoka mu inyika, ta
cibambi Iwandaano luli loonse kuli mbabo. Ee, twa kacita mbuli
mbo tukonzya.

3 Tu unka ku kagodi katobela, a kuwaala kanyandi kesu
mukati a kukwela kuzwa awo, a kubona eco nco tukonzya
kujana muli kooko komwe. Kwayanda tatuu jani cintu muli
komwe oko. Ndiza cikama cilasika ku cipaililo. Taakwe umwi
wabo waka jatilila; aboobo eco—eco cili ku Mwami, nywebo
mwabona.

4 Aboobo tuunka ku kagodi katobela a kuwaala mukati, ndiza
kujana cikama coonse ca nswi muli kaako komwe.

5 Inga twa bona, mpawo, kwamana obo, mwabona, tu
buyo—tu unka buyo a kuwaala kanyandi kesu mukati, kwa
mana. Mwabona? I Mwami waka tukanzila kukambauka
Makanimabotu, waka bakakanza abo bayo Li mvwa, ku Buumi
Butamani. Lino tweelede kuwaala kanyandi, mbo mbubo,
mwabona, kufumbwa i—kufumbwa cintu ca Mwami ciliko.
Awa, boonse bali kkede kuzunguluka cipaililo, “Lino, Mwami,
mbaabo we. Nda cita mbwe konzya. Nkaaka kanyandi ka
Makanimabotu, kaba jata, aumwi wajatwa. Uli izyi nswi.
Alimwi Uli muzyi fulwe. Alimwi Uli izyi nzoka. Alimwi Uli
bazyi bacula. Alimwi Uli izyi yalo, mbo ibede. Nku Kwako,
kucita kulongela.” Pele tu waala buyo kanyandi.

6 Wa kaibona, pele taka izumizya. Ee, eco cili kabotu. Inzya,
kufumbwa buyo kuti ba. . .wa kaitondezya, kuli kabotu.

7 Lino, kuboneka mbuli kuti bantu boonse baimba nyimbo
zituba zya Krisimasi, a kukombela ncoonya. Inga twaba ankuko,
mbo kuboneka. Oku kula bamba, inga twaba a Krisimasi iituba.
Alimwi Krisimasi nciindi ca mwaka. . .

8 Ndilombozya kuti nikwali kukonzeka kuba Krisimasi ciindi
coonse. Bantubonse baboneka kuba basibulongwe loko ku ciindi
ca Krisimasi, kuyanda kugwasya umwi aumwi, a zintuzyonse.

Bantubonse kunselelo lya kagwagwa, kabaamba kuti, “Uli buti,
omukwesu?” Ziindi zimbi zya mwaka, taba kaambauli nokuba
kuli nduwe. Aboobo Nda. . .Inga cabota nikwa kakkala kuba
Krisimasi, (embo na?) buyo Krisimasi ciindi coonse.

9 Elyo kasimpe ka bulubizi boonse a zintuzyonse ziliko
kujatikizya njiyo, kuli cintucimwi kujatikizya njiyo eco inyika
ncoisola kuubamba kuba X-masi, nywebo mulizi. Lino, pele
Leza ucijisi Krisimasi muli njiyo, kubusenabumwi, sa Ta jisi?
Uli jisi ncobeni. Uli jisi cintucimwi kujatikizya njiyo, mazina
ngaonya, a miyeeyo ya kuzyalwa kwa Mwami Jesu. Oh, inyika
yakabikka Santa Claus mu busena Bwakwe, masimpe, pele
kutali ku Munakristo. Yalo icili Krisimasi.

10 TLino, Krisimasi tabuli buzuba bwa kulyookezya kwabana
Protestanti. Mbuzuba bwa Katolika. Mu 25 ya Nalupale
yakali myeezi a myeezi kakutanaba kwesu...kumane...na
Mwami wesu katana zyalwa. Mwami wesu waka zyalwa mu
Mukubwekaangala. Pele Ta kazyalwa muli Nalupale. Ikuti na
mwakali mu Judaya, muli Nalupale, kula tontola loko kwiinda
boobu, aboobo—aboobo mulizi kuti Ta kazyalilwa mu Nalupale.
Lino ili sipelwa boobu, kuti K-r-i-s-i-m-a-s-i, masi ya Kristo.
Ngu Krisi-masi.

11 Tu jisi biyo buzuba bomwe bwa kulyookezya kwabana
Protestanti mu America, kwalo Ba. Roosevelt bakacinca boobo
nkambo ka ndiswe. Uh-huh. Oko Nkupakulumba. Amwi onse
mazuba aa Katolika, alo oonse. Mwabona? Ba. Roosevelt
bakacinca boobo nkambo ka ndiswe. Aboobo tuba ambubo muli
Bwane monse, na mvwiki imwi, na cintucimwi mbuli ceeco. Ta
kuli aa buzuba bwa lyoonse bubambidwe limbi.

12 Aboobo mwabona obo cikama nco tujisi! I inyika yoonse
yaba cidyobedyobe ca—ca tombe, a cibi, a kubula bulangizi.
Elyolyonse. . . Yeelede kuba nzila eyo, kuti ibbotoke. Mwabona. I
cintu coonse casomona twaanzyo toonse, butale a zintu, kupanga
maato a zizabukilo, azimwi zimbi. Eco Leza nca kabikka
antoomwe, a kucisanganya antoomwe, a kuci swaanganya
antoomwe mbuli boobu, kabweza magaasi oonse a mafuta a
zintu, kuzwa kuli njiyo, mbuli boobo, kuyaka, a mungwimba
mu myootokala, azimwi zimbi. A kusomona malasha onse, ku
kupanzya malaiti. Mwabona? Mu cikwela buyo, mane caba cintu
cini, mbuli cijisi myeengo, azintu kuzwa kuli ncico mbuli boobo.
Lino mpawo bantu baba buyo babi maningi, mane ‘kusika
cikama cipati loko catombe, mane cili buyo mbuli mbo cakabede
ku matalikilo, “Leza waka bijilwa kuti Wa kasola kulenga
muntu.” Ci tola buyo cijaa comwe ciniini ca atomiki ku kugusya
cintu coonse kuzwa mu ncililano omuya. Mbubonya buyo Mbwa
kaamba kuti ciyo cita, nywebo mwabona.

13 Aboobo tu pona buyo mu buzuba obo, a kukkomana kuba
Munakristo. Oh, ma! Ma, ncinzi Nce konzya kucita ikuti na

Nda...Nda syoma inga Nda nyongana, ikuti na Nse kali
Munakristo, kulanga cintu. Nse boni obo bantu mbo bakonzya
ku cizunda. Nse mvwisyi buya obo muntu mbwa konzya
kweenda aa nyika, sunu, katali Munakristo. Ndi lombozya kuti
umwi wandipa kaambo, kaambo kamwi, nkaambonzi kutamu
belekela Kristo. Ndi—Ndi—Ndi...To konzyi kupa kaambo
kamaanu. Wabona? Tuli buyo. . .Obu mbo buzuba toonse mbo
tweelede kukkomana, a kulibambila, ciindi cipati cakuboola ku
Muunzi cili afwaafwi.

14 Alimwi, oh, ma, kuli buyo, “Tene, Tene Tekelo, Upharsini,”
kulembedwe aa cisi coonse, bulambo bonse, akoonse. Yonse
demokkrasi, bwami bonse, akoonse kumbi, kuli mukuwa.
“Wa pimwa mu cikkelo, nkabela twa janzwa kubulizya,”
mami acita. Bami akakilwa. A baleli banguzu zimaninide
bakakilwa. Demokkrasi yakakilwa. Mambungano akakilwa.
Bantunsi bakakilwa. Zintuzyonse zyaakakilwa.

“Yebo wati, ‘Mambungano’?” Iiyi, munene.

15 Kukakilwa kumwi kupati maningi mu inyika ni
mbungano. Mbo mbubo. Mambungano akakakilwa cabubyaabi.
Zintuzyonse zyaakakilwa. “Pele tu tambula Bwami obo buta
kakilwi; Jesu Kristo.” Ta bukonzyi kukakilwa. Mpawo tuli
kkomene kapati kuli ceeco, kuti taali makani aa mbungano.
Alo makani aa mugame. Takuli kuti naa mbungano yangu yaka
futulwa; nkuti naa Nda kafutulwa. Takuli kuti naa daikona
wangu waka futulwa, na mweembeli wangu waka futulwa, na
baama baka futulwa; nkuti naa Nda kafutulwa, na pe. Lwangu,
Nde elede kufutulwa. Mpawo Nde elede ku baambila. Lino
mpawo, ikuti na baka futulwa, ncibotuloko; ikuti na tabali
obo, Nde elede nkecili ufutukide. Nkokuti, Nde elede kujana
lufutuko lwangu. Oh, ino mbuzuba bubotu!

16 Akwalo, Ndi—Ndi yeeya kuti, buzuba abumwi, munsi loko,
aa lwiimbo lwa Eddie Perronet, kuteeti bulangizi bwangu. . .
Peepe, taakali Eddie Perronet. Nda luba oyo waka lulemba.
“Bulangizi bwangu buyakidwe biyo aa Bulowa a bululami bwa
Jesu.” Sa eyo taili nyimbo mbotuloko? “Koonse ku buntu bwangu
nkobupa nzila, Walo mbulangizi bwangu a kukkala koonse.”
Mwabona? “Ali Kristo, Mwaala muyumu, Nda imikila.”

17 Cindi Mwiyi muniini...luba zina lyakwe, wa kali...wa
kali kukambauka Nguzu zya bubuke bwa Kristo, kali mukati,
nywebo mulizi, ka mbungano mpati yatulengwa mu Dolopo lya
New York, kutali ciindi cilamfu cainda. Nda kali cijisi, mu
mutende, oko nko caka pambwodwe. Alimwi mbunga yakwe
yoonse yakali kumulwana. Wa kali kusyoma mu cigambyociinda,
bubuke bwa Kristo, i Buumi Butamani, lubbizyo lwa Muuya
kupa Buumi ku musyomi mugame, a zitondezyo a zigambyo.

18 Kwalo mbunga yakwe yakali kulibambila ku mutanda. Elyo
wa kajisi...Ba kajisi nyika ya kubelesya kwa ciindi okuya.

Wa kajisi kusala kumwi oko nkwakali kukonzya kukkala ku
mbungano eyi kwa ciindi cilamfu, elyo, oh, ba buyo—ba kakkala
buyo awo akubisya bisya kukambauka kwa mwaalumi. Pele
wakali lamidwe kuti wakali luleme. Wa kali muntu uciswa,
awalo, kajisi, elyo wa kati. . . Peepe, ta kali muntu uciswa. Mundi
jatile. Wa—wa kafwa buyo, mpoonya aa cikambaukilo, pele ta
kali muntu wakali kuciswa. Aboobo wa. . .Ba—ba kamupenzya
calufu. Elyo aboobo bakamubisya biya kaba tasoli kumuswiilila,
amu zintuzyonse. Wa kazumanana buyo kukambauka Bwini.
Elyo ba kati. . .

19 Ba—ba kajisi buyo bukombi bwabuleya, “Oh, tu boola
antoomwe. A Muka. Jones, abusena awa, uzulilwa kokuno,
aboobo tu boola antoomwe. Tu jisi mapobwe esu maniini aatii
azintuzyonse.” Makani buyo abuleya, pele wa kali kusyoma kuti
obo bwakali bufuba.

20 “Kuti, tweelede kuboola antoomwe a kuzyalululwa.” Lino
baka mufubaazya, a zintuzyonse, kujatikizya bukombi bwakwe,
zintuzyonse.

21 Elyo cifumo cimwi, kuciindi kaimvwi alya, kalila ku
cikambaukilo, kakambauka kuti Jesu Kristo wakali kasimpe,
wa kajatwa kulwanwa kwa moyo. Mpawo wa—wa—wa katalika
kuwa, kumane wa kaimikila kusule mbuli boobo. Lino bamwi
babo. ..Wa kajisi bamadokotela basyoonto mu bbunga lyakwe,
aboobo baka boola kumu bweza. Ba kabikka cintu ku moyo
wakwe. Ba kati, “Ujisi kulwanwa kwamoyo.” Kati, “Munene,
uli—uli—uli mukufwa.”

Wa kati, “Sa Ndili mukufwa?”

Kati, “Tiyi.”

Kati, “Amulete bamadaikona bangu bobilo basyomeka
basike okuno.”

22 Ba kasika kuli nguwe akumu nyamuna. Mpawo ba kati,
“Lino ino obu bukombi bupya bucita nzi, cintu eci nco
waambaula, caambanzi kuli nduwe lino?”

23 Mpawo wa kati, “Lino mu ndaangulula” Ba ka
mwaangulula. Wa katambika maanza akwe. Wa kati, “Ali
Kristo, Mwaala muyumu, Nda imikila! Masena onse ambi
ngo musenga uubbila!” Lino mbwa kacitila buyo obo, wa
kazungaana kuya kusule mbuli obu. Kwakali ciingano cakali
kulengelela kusule lyakwe. Wa kawaala kuboko komwe aa
ciingano comwe, akumbi ku lubazu lumbi, mbuli boobo. Kati,
“Masena oonse aambi ngo misenga iibbila! Masena oonse aambi
ngo musenga uubbila.”

2¢  Kayeeya, “O Leza, eyo nje nzila!” Nje njiyo. Nce ncico, kafwa
aa ciingano, nywebo mwabona, nkambo. . . Masena oonse aambi
ngo miseenga iibbila. Kristo mbo bulangizi bulikke mbo tujisi.
Lusyomo lwesu luyakidwe atali aambi.

25 Lino, cifumo cino, Ndali kunjila mu Bbuku lya—lya
Bahebrayo, capita 7. Mukuba kuti nkumvwa bumboni obu
cifumo cino, a nkumbizyo zyesu zya mupailo, Nda yeeya kuti
inga Nda cinca buyo, kuzwa ku kuyiisya ali “Melikisedeki
mukuba Mupaizi, ciyanza cakabambwa mbuli mupaizi
mupati, ucili Mupaizi kwalyonse.” Elyo kujoka omuya mu
Makanimabotu, na Incito, mubwini, a kukanana, na kuyiisya,
cifumo cino, aa Kuponesegwa Kwa Buleza, mubusena, nkaambo
mukuba kuti kuli bantu banji loko abo—abo bacisidwe.

26 Nda zwaa kumvwa nkumbizyo. Ndali kkede alya,
nkelibambila, kubala, kulangalanga ali ceeci awa mu chipati ca
6 ca—ca Bahebrayo, oko Melikesedeki Mwaami wa Salemu,
Mwaami wa Luumuno, a zimwi zimbi. Lino Nda talika
kumvwa koonse. ..Nda mumvwa, Mukwesu Neville, kabuzya
na kufumbwa muntu. ..Nda talika kumvwa, “Baama bangu,
muvwanda wangu; wangu oyu; wangu. . .”

Nda yeeya, “Oh!”

27 Cintucimwi caamba kuti, “Kojoka omuya mu Cizuminano
Cipayalino, omuyamuliimwiyai. . .” Kumane Nda vununa awa
mpawo, akatalika kubala. I Incito, chipati ca 4, mpe mpawo mpo
tuta talikila cifumo cino, ku kubala. Ta ndizi buyo kaambo, pele
Muuya Uusalala uyanda kuti ndi—cince ceeci, kuya, ku yiisya
aali ceeci. Mu kutaziba ca kwaamba, mubwini, taakwe, cita
kulibomya buyo ku Muuya Uusalala.

28 Lino, nyoonse mwakamvwa awo muswaangano utobela
mpo uyobeda. Tu talikila ku—ku Chicago, Mbungano ya
Philadelphia, a kuzwa okuya kuyaku buyake bumwi bupati.
Ta ndina zyiba buyo awo, pee. Tuya kutalika buyo. Kwayanda
ndiyooba kokuya buzuba bomwe, alimwi antela Ndi yooba
kokuya kwa myeezi ili cisambomwe. Mwabona? Kutalika buyo,
a kukkala mane Leza waamba kuti, “Oku kwakkwana,’
mpawo Nda inka kubusena bumwi bumbi. Elyo tu talikila aa
buzuba bwa 12 bwa mweezi utobela, buzuba bwa 12 ibwa
Mukazimaziba, ku Mbungano ya Philadelphia mu Chicago.
Alimwi mpawo tu langila kuba mu Phoenix a okuya Kumbo, a
koonse cakufwambaana, mbuli Mwami mbwayo pa.

29 Lino Ndi yandikana mupailo cakupengana, uzwa kuli
ndinywe nobantu kundi kombela. Elyo Ndi. . .kutali wa nseba
mbotu. Ndili lumbide a kulumba loko ku nseba yangu mbotu,
Mwami nja kandipa. Kwalo Ndili anseba mbotu loko a kabotu
loko, Nda yeeyela, kwiinda mbo Nda kabede lyoonse alimwi
kuba, kwa myaka misyoonto yainda. Elyo Ndili lumbide
kuli Leza Singuzuzyonse, Oyo Wa kaipa kuli ndime, nywebo
mwabona. Nkaambo, zintuzyonse, zyoonse zimbi, zyaka kakilwa
buyo, a kwaamba kuti Nse kakonzyi kucicita, Nse kakonzya
kuzwidilila nokuba kuli ba Mayo’. Pele Ndili, cifumo cino, ku
luzyalo lwa Leza, kuciimo Mbwe zyi, mu nseba ilondokede.

Aboobo, Ndili kkomene kapati kuli ceeco. A kupa kulumbaizya
Leza koonse a bulemu boonse, nkaambo taakwe cilenge cimbi,
taakwe cintu cimbi, cikonzya kucicita, cita Nguwe. Aboobo Ndili
kkomene kuli ncico.

30 Pele, kumuuya, Ndi—Ndi yandikana kusololelwa kwa
kumuuya. Ku boneka kuli ndime, ciindi coonse, kuti Ndime
sikukakilwa. Ndi—Ndi buyo...cintucimwi buyo cakandi
penzya, “Oh, uli ntamizyo iitakweankoiya.” Ee, mbo—mbo
mbubo, mwabona. Ndi—Ndi lizi obo. Pele eco ciniini Nce jisi,
Ndi yanda kucita ku bubotu Mbwe konzya aceeco Nce jisi. Lino
Ndi sukamina kusololelwa kunji kwa Muuya Uusalala, kuziba
eco cakucita ciluleme.

31 Nkaambo, wamana kuba a myaka ili makumi one ayosanwe
yakukomena. ..Mubwini, Ndi ibaluka kuti Ndi zumanana
kwaamba kuti, “Kuya bucembaala,” pele oko takuli kucembaala.
Ta ndaambi kubamba nobamwi banu nobantu, abo bakakomena
maningi kwiinda Ndime, kulimvwa bubi. Eco...Baa, ngooyu
Mukwesu Bosworth muli muli yakwe ya mumaeite, kali muntu
mubotu sunu kwiinda Ndime. Pele cili. . . Elyo, amulange, Mwii.
Hamu mudaala okuya, ula myaka ili mwaanda yakukomena,
alimwi mukambausi mubotu, nekuba. Aboobo Ndi jisi lweendo,
lulamfu lulamfu lwa kwiinka, kusika kuba boobo. Alimwi ndila
zumbauzya ikuti na inga wa zumina kuteeti mudaala na pe.
Aboobo cili buyo. . .

32 Walo, muzeezo wa ncico, kuti, mubwini, lino, inga Nda. ..
Tkuti na Ndiyo sola kubaa ciindi cili conse, na ku musela wa
kububotu maningi kubelekela Mwami, antela inga kwaba eno
aawa, mwabona. Nkaambo, zyonse zintu zyabwana zyakamana,
nkabela utalika kukkalikila, kubaa amvwi, alimwi, nywebo
mulizi, buyo ngu ciindi ca buumi awo mpoelede ncobeni
kusimpwa a kuyuma loko, alimwi nkoonya ku bubotu bwako
bwiinda; kusima akubaa luzibo, cibeela cabwana, a bulombe
bwazwa, aciindi buya cakunjila mu ncito. Alimwi ikuti na antela
Nka sole kuziba cintu cili coonse eco Nce jisi, Nde elede ku ciziba
eno. Lino Ndili lumbide kapati kuli ceeco Nca kandi tondezya
mu Makanimabotu Aakwe, a nzila Mbwe kkomene kapati kuli
ceeco.

33 Pele Ndi—Ndi, nekubaboobo, Nse buya—Nse konzyi buya
kuli kkutya lwangu, bumwi. Ndi—Ndi buyo, cintucimwi, Ndi
fwide nzala ya Leza. Ndi...Kuli cintucimwi buya Nce elede
kucita, mbokuboneka obo, alimwi Nse konzyi buya kucicita
kabotu, bumwi. Buyo...Ca kali okuno, myaka yakainda,
Nda kali ku kwaambila, Nda kali kukonzya kutambizya ku
cintucimwi a kutandila kuciguma, nywebo mwabona. Ci boneka
buyo mbuli kuti kuli cintucimwi cimbi okuya, Ndi tandila
kuguma abusena bumwi. Ikuti na Nda konzya biyo kunjila mu
kasena ako, elyo buyo. . .eco—eco inga caba kabotu.

3¢ Lino, Nda kabuzigwa kujatikizya bbuku eelyo Ba. Church
ndyo bakalemba, na zintu omuya. Elyo, oh, banji bakali
kutumina, kabuzya ikuti na Nda kali kuyanda kwaamba cimwi
kujatikizya ndily, a zintuzyonse. Peepe, Ta ndaambi cintu
cijatikizya ndilyo. Amu lileke buyo lilikke, mwabona.

35 Amuswiilile, antela Njo kambauka kuponesegwa kwa
Buleza cindi Ba. Church baakuzikkwa. Aboobo lino, mwabona,
kuponesegwa kwa Buleza. . .Cindi mebo a Ba. Church, tobilo,
twano lede mu zyuumbwe zyesu, Bbaibbele lya Leza licino
kambaukwa, akuyiisya kuponesegwa kwa Buleza, a bantu bano
kucita. Aboobo, takupangi lwiindano noluceya. Eco. . .ncibi
loko kuti swebo tobakambausi bana America tatu jisi kunji kwa
kucita pele kwiinka buyo koonse a kukazyanya umwi aumwi,
kubweza kukwankwana, ku kukopanya cintucimwi, nywebo
mwabona. Kakuli, Ijwi lya Leza lila kulungulula kuponesegwa
kwa Buleza. Elyo baka kucita, kuzwa ku makkalo lweendo
loonse muciindi, alimwi lyoonse kuyooba munzila eyo.

36 Lino kuciimo ca kusyoma Ijwi lili nanikidwe, Nda syoma
kuti kabeela koonse kalimu Bbaibbele eelyo kalinanikidwe.
Kwiina ka Ndilyo. . .

37 Andi mupe cintucimwi ciniini kuciindi notu ciyeeya. Sa
mulizi eco cisandula bana Protestanti kuba bana Katolika?
Nkaambo kakuti bana Katolika basyoma kuti eli Ijwi
lilinanikidwe. Muna Protestanti usyoma buyo kuti zibeela
zimwi zya Ndilyo zili nanikidwe. I cibeela nca Li yanda kuti
kalinanikwe, “Lili nanikidwe; cimwi ca Ndilyo tacinanikidwe.”
Ikuti na Lya uma njiisyo yakwe, “Ta linanikidwe.” Mwabona,
oyo muna Protestanti.

38 Muna Katolika waamba kuti Lili nanikidwe lyoonse, kabeela
koonse ka Ndilyo, pele mbungano yabo njiendelezya Ijwi,
aboobo, taku bambi lwandaano luli loonse eco Ijwi nco lyaamba,
ni mbungano, nkikaako Nse kakonzya kuyanda kabotu kuba
muna Katolika.

39  Taakwe kulwana bantu ba Katolika. Mbeenzuma bangu.
Elyo ikuti na bala musyoma Mwami Jesu Kristo, mbakwesu
bangu, aku Mu zumina mbuli Mufutuli wacigaminina.

40 Lino, mambungano Nge amba. Nda konzya. . . Nse zuminani
a njiisyo ya Katolika. Nse kakonzya kuba muna Katolika mu
ciyanza eco, mbungano ya Katolika yaba Roma, nkaambo, balo,
“I kutakakilwa kwa poopu; a mbungano kuti njiendelezya Ijwi;
a mbungano mukuba atala lya Bbaibbele.” Nse kakonzya kucita
ceeco.

41 Nse konzyi kuyanda kabotu kuba muna Protestanti,
nkaambo Nse konzyi kubweza cibeela ca Ijwi a kwaamba
kuti, “Cibeela ca Ndilyo cili nanikidwe, alimwi cibeela eci cili
nanikidwe; eci cakali kwaamba cintucimwi cimbi, alimwi eci.”

42 Ndili mukombi wa Bbaibbele. Ndi syoma kuti eelyo ndi Ijwi
lya Leza. Taakwe cintu kuli Ndilyo, taci kabi. Alimwi kufumbwa
kuti kakuli Butamani, Li cinooli Ijwi lya Leza. Mwabona? Nda
syoma obo mbocibede. Lino, Ndi. . .

4 Inga kwaba zintu omuya Nze tamvwisyi. Ndiza zintu Nze
takonzyi kuleta kucitika, ku lusyomo lwangu luniini lukompeme
Ndwe jisi. Ndiza ta Ndi konzyi kucileta kucitika, pele cicili
ca Bwini, Ndi Ijwi lya Leza, Ndi Ijwi lya Leza. Kakutakwe
kulanganya eco umwi umbi ncaamba, Ndi Li syoma kuba Ijwi
lya Leza.

4 Alimwi Ndi syoma kuti Omuya kuli i—i Mbuto. Eci ncinzuma
cizwide Imbuto. Alimwi Ndi syoma kuti Muuya Uusalala ula
ibweza Mbuto eyo a kwiibyala mu myoyo yesu, mbuli boobo.
Sena mula syoma obo? Kwalo tuba bana Bakwe.

45 Aboobo, nkikaako, Nde elede kusyoma. Ikuti na kuli Ijwi
lyomwe lita nanikidwe, nkokuti Nse konzyi kuli syoma Bbuku.
Nse konzyi ku Li syoma, nkaambo, ikuti na eci cibeela taci
nanikidwe. . .

46 Ba. Church bakati, “Zibeela zimwi zya Bbaibbele tazi
nanikidwe, mbuli Marko 16, azimwi zimbi.” Baamba kuti, “Tazi
nanikidwe.”

47 Baa, Nda kabaswaana beenzinyina bakambausi ba
Methodisti, moonya mu New Albany, kwalo tiiba kazuminana
a nguwe, ku mamaile ali handredi milioni. Ba kaamba kuti
teeba “kakonzya kucizumina eco.” Lino mukambausi muna
Presbyteria kaimvwi awo, wakati, “Ee, mukwesu, Ta—Ta ndizi
penzi oyo muntu ndya jisi.” Mwabona? Lino, wa kati, “Ee, lino
langa, wa...”

48 Nda kati, “Eco nce cibamba ba Katolika. Eco nce cibamba
ba Protestanti obo mbo babede, cikama cikompeme cita gasyi.”
Mwabona? Nda kati, “Obo mbo cibede, nkaambo taba jisi
bulangizi. Taba konzyi kuyaka bulangizi bwabo aa Bbaibbele eli,
nkaambo, ‘Cibeela ca Ndilyo cili nanikidwe; cibeela ca Ndilyo
tacicitidwe.””

49 Mpawo, ta cigambyi kuti Mohammedi. ..Mwii. Reidhead,
cindi na kaimvwi alya, a kubuzya muna Mohammedi
nkaambonzi nca taka mutambula Mwami Jesu wakabuka.
Wa kati, “Ee,” wa kati, “andi mubone nywebo nobamayi kucitya
Ijwi lyanu kuboola kucitika, eco Jesu wanu nca kaamba kuti
kuyo cita.”

50 Wa kati, “Oh, utondeka kuli Marko 16.” Wa kati, “Eyo tai
nanikidwe.”

51 'Wa kati, “Ino musyobo nzi wa Bbuku ndo bala?” Wa kati,
“Korani yesu, kabeela koonse ka Korani yesu kali nanikidwe.”
Eelyo ndi Bbaibbele lina Mohammedi. Kati, “Lili nanikidwe.
Tula lisyoma ijwi lyoonse lya ndilyo. Alimwi zintuzyonse

Mohammedi nzya kasyomezya, inga twa cibamba kwaamba
boobo.” Mbo mbubo. Kati, “Lino nywebo—nywebo nobantu
mubamba eli Bbaibbele kwaamba boobo.” Kati, “Lino, ikuti
na Ta linanikidwe, nkokuti tamu jisi cintu.” Mwabona? Nceeco
we. Kati, “To jisi cintu pele lwiiyo luniini lwabukombi mu
mizeezo yako.” Ee, muntu uli luleme ncobeni, nali mupagani,
nali muhedeni okuya, uli luleme ncobeni.

52 Pele Nda amba kuti Lili nanikidwe, alimwi Ijwi lyoonse lya
Ndilyo Mbwini. Lyoonse Ijwi lya Ndilyo Mbwini.

5 Andi mutondezye cintucimwi. Jesu Kristo wakati, cindi Na
kalemba cipati camamanino mu Bbaibbele eli, Wa kati, “Oyo
uyo yungizya, na kugwisya ku Ijwi eli, nguonya uyo gusigwa mu
Bbuku lya Buumi.” Sa mbo mbubo? “Oyo uyungizya kuli Ndilyo,
na ugusya kuzwa kuli Ndilyo.”

5¢  Nkikaako Nda syoma, a moyo wangu oonse, kuti kuzwa
“Ku kutalika” aa Matalikilo, ku “Ameni” mu Ciyubunuzyo,
linanikidwe aa Leza. Bwalo Bwini boonse nibuceya. Takukwe
Ijwi lyomwe lya Ndilyo lilubide. Bwalo Mbwini boonse. Ndila
lisyoma Ijwi lyoonse lya Ndilyo. Nse yandi kugusigwa, na
kuyungizya cili coonse. Nse yandi limbi; Ndi yandikana buyo
Leelyo. Alimwi Nde ndilyo Nde yandikana.

5  Ino uyeeya nzi kujatikizya ceeco, Gene? Uyeeya kuti eco nca
Bwini? Ndila Li syoma kuti Mbwini, Ijwi lyoonse lya Ndilyo,
aboobo tuci Li syoma buyo mu nzila eyo.

56 Lino, ikuti na wajana baalumi bajisi cilengaano citaswiilili,
mu America...Amulange awa, nobeenzuma, oko nko
tukazyanya kujatikizya kuba muna Methodisti, na Baptisti,
na Pentekoste, alimwi aa zitondezyo, a zintu ezi zyoonse zimbi,
bali zyuulu taimuzi zyuulu, buzuba abumwi, bali mukufwa, abo
bata kamumvwa Jesu Kristo. Mbo mbubo. Kutandila bantu bali
zyuulu zili mwaanda amakumi one balafwa buzuba abuzuba,
batasandukide. Alimwi tula kazyanya naa weelede kukanana
mu myaambo, na weelede koongolola, na weelede kuzulilwa
ku Methodisti, na Baptisti, na mbungano ya Pentekoste,
zintu ziniini zyakaindi. Kwalo swebo tobakambausi, batolo,
bakkala buyo awa, kabatakwe ncoba cita, moonya mu America,
kukambaukila bantu baka kambaukilwa, kale a kale a kale.
Kuli mbuli kuhala monse, a kuhala monse, a kuhala monse. Nce
ncico. Pesi kuli bali mamilioni mu nyika imbi!

57 Lino Jesu, nkoonya kulailila kwa mamanino Nkwa kapa,
kwakali kwakuti, “Kamuya mu inyika yoonse, akuyo kambauka
Makanimabotu aya ku bantu boonse.” Sa inga wabona mpawo,
omweenzuma, nkaambonzi Nce takonzyi kukkala ku ng’anda?
Kuli cintucimwi muli ndime, cindi zapaula mu tubeela. Ndi—
Ndi baluka kuti kuli cintucimwi ceelede kucitwa, omukwesu,
omucizi. Tu. . .Nse—Nse konzyi kucicita, lwangu. Alimwi Nse—
Nse zyi cintu. . .

58 Nda zibona ezi nsangano zya mamissionari, anzila mbo
zikotoka akukakilwa, azyoonse zimbi, kumasena okuya,
nkaambo bajisi cintu cilubide ca kwiinka aco. Kubusena okuya,
a lwiiyo lwabukombi. Ee, balo bantu bala buseka obo. To konzyi
kuunka okuya a lwiiyo lwabukombi. Taba syomi nomuba mu
zintu ezyo. We elede kuba tondezya kuti Leza ngu Leza. Mbo
mbubo.

5%  Ino muntu inga wacita nzi? Ta ndizi. Pele Ndi lizi, bumwi
bwa mazuba aya, kuyo mana, a mweembo wa Mwami uyo lila, a
kwaamba kuteeti, “Ciindi tacikabi limbi.”

60 Nda yeeya cindi Daniele nakaimvwi alya aa nkomwe buzuba
obo, nkabela wa kabona cilengaano eco. Kumane Angelo
wakaseluka, kasamide zuba, fulicoongo atala lya mutwe Wakwe.
Wa kabikka comwe, aa nyika, kajisi cituta comwe aa nyika,
acimbi aa lwizi; a kutambika janza Lyakwe, a kukonkezya kuli
Nguwe oyo uupona kwalyonse a lyonse, kuti, “Ciindi tacikabi
limbi.” Mwabona? Humu! Ndi—Ndi...Eco ceelede kucitika,
bumwi bwa mazuba aya. Lyoonse Ijwi lya Ndilyo liyooba buyo
mbuli Mbwa kaamba kuti Mbo lyakabede.

61 Aboobo, mpawo, elyo mpawo ncinzi Nceyo cita mpawo?
Ncinzi ncoya kucita mpawo? Mwabona? Ujisi mulimo, mbuli
buyo Mbwe jisi mulimo. Toonse tu jisi mulimo. Tu jisi mulimo
waku lufu lwa Jesu Kristo, umwi aumwi wesu, kusikila twa Mu
zumina mbuli Mufutuli wacigaminina, mpawo ku Mu belekela a
moyo wesu oonse. Ikuti na Leza waka tupa cintucimwi cakucita,
tula kakilwa kucicita, mpawo Leza uyo cisesa ku mamanino aa
buzuba.

62 Oh! Aboobo, Leza, kondipa lusyomo, kondipa—kondipa
camba. Kondi yumya!

63 Ndi tyompwa buyo maningi cabuteteete, nywebo mwabona,
nkaambo Nda bona zintu nkabela cili lubide, mpawo Nda—
Nda kacilwa ku cilulamika. Ta ndiyandiki kusola kucicita.
Ta kuyandikani buya. Mbuli biyo kukazyanya a mukwesu oyo
kujatikizya bbuku lyakwe. To jani cintu mu kukukazyanya.

64 Okuno kutali ciindi cilamfu cainda, A. B. Neums. . . Nywebo
muli muzi; muntu oyo wakafwa mvwiki yainda. Wa kali
kundilwana, kandi yokayoka buyo atala lya makala a zintu,
kujatikizya kuponesegwa kwa Buleza. Lino, Mukwesu Neums
muntu mubotu; Nda syoma mu Bulemu, sunu, uli antomwe a
basalali bambi ba Leza, koongolola kuzunda.

65  Lino, kulanganya nkwa katola ku kuponesegwa kwa Buleza,
Ta ndikwe makani na mukambausi aumwi, poopu, a zintuzyonse
zimbi, unga wabuka a kutapatila kuponesegwa kwa Buleza,
juunza Ndi cino kambauka kuponesegwa kwa Buleza. Mbo
mbubo. Mwabona? Nkaambo kanzi? Kuli mu Ijwi. Ndi Ijwi
lya Leza. Nceeco Leza nca kaamba. Ta cili. . .Ndi jisi mulimo
wa ceeco Leza nca kaamba. Kwalo Ndi jisi mulimo, mbuli

mukutausi, wa kukambauka eco Leza nca kaamba, aku Ci ita
kuti Mbwini.

66 Ndali kuunka kuyo bweza Mukwesu Boze. Nda yasya redio.
Nda botelwa kumumvwa Mukwesu Neums; walo mukambausi
mubotu. Mpawo Nda kaunka kuyo mumvwa. Lino mu lweendo
okuya, oh, ma, wa kali kuumputa kuponesegwa kwa Buleza,
kuba ciimo cakwiindilizya, a madaimona a zintuzyonse zimbi.
Elyo wa kati, “Kupa mukozyanyo, bakwesu bana Bosworth.” Wa
kati, “Cindi Ne kali...ba...Nda kali ambabo cindi niba kali
mu bubotu bwabo bwiinda, cindi nibakali baalumi bakubusyi,
bana buyo boonse.” Elyo kati, “Boonse bakafwa, taakwe cintu
cita balombe.” Kati, “Ikuti ni kwaba cintu cili coonse ca
kuponesegwa kwa Buleza, ino kujatikizya ceeco?”

Nda kayeeya, “Oh, Mukwesu Neums! Ma!”

67 Wa kati, “Aimee McPherson wakafwa, taakwe cintu pele
musimbi, mwabona, mwana buyo mukubusyi.” Kakuli Aimee
wakali mucembele cindi na kafwa.

68 Aboobo Nda kayeeya, “Oh, ma.” Ee, Nda kazumanana
kuzwa, elyo Nda kayeeya, “Ndi lizi kuti wa kapanga bulubizi
buli boobo.” Aboobo Nda kaunka ku—ku i—ku busena bwa
ndeke okuya, mpawo Nda—Nda kanjila. Nda kamutumina. Nda
kati, “Mukwesu Neums?”

Wa kati, “Iiyi.”
Nda kati, “Oyu Mukwesu Branham.”
Wa kati, “Ino uyanda nzi?”

69  Lino Nda kati, “Mukwesu Neums, wa lubizya aniini cifumo
cino, kwalo kuyo kucisa, ikuti na tolangisyi, mukwesu. Nda
syoma inga wandi citila cintu nciconya. Pele wa kanana akuti,
‘I bakwesu bana Bosworth bakafwa cindi boonse nibakali bana
baniini.’”

Wa kati, “Ba kacita.”

70 Nda kati, “Mukwesu Neums, B. B. ili mu Detroit eno,
ujisi i—1 muswaangano. A F. F, Fred Bosworth, mweendelezi
wangu.” Kumane Nda kati, “Utandila kubaa myaka ili makumi
ali lusele yakukomena. Uli mu Miami, ku ciindi cino.” Alimwi
Nda kati, “Mukwesu Neums, myaka yobilo yakainda, twa
kajisi lubukulusyo moonya omuno mu Louisville, antoomwe,
oko zyuulu zya bantu nko zyakasika kuzo swiilila Mukwesu
Bosworth.” Alimwi Nda kati, “Cifoto cakwe cilaya kwiinda
mu zyuulu zya bantu, koonse ku cisi okuno, a zintuzyonse,
zyaano zyakwe a zintu.” Nda kati, “Ula pona asunu, alimwi mu
nseba mbotu loko.” Nda kati, “Ii muntu muyumu awa, utandila
myaka ili makumi ali lusele yakukomena, uci kambauka
Makanimabotu; wakazwaa kubweeda kuzwa ku Africa, a
ndime.” Nda kati, “Obo mbwini.”

1 Nda kati, “Mukwesu Neums,” Nda kati, “Nda syoma inga
wandi citila cintu nciconya.” Nda kati, “Ee, yebo—yebo ujisi
mulumbe mupati wa lubukulusyo okuno ku redio, azimwi
zimbi. Yebo ujisi. . .Yebo—yebo ujisi boonse i...alimwi bunji
bwa bantu bala kuswiilila. Aboobo, Mukwesu Neums, ikuti na
ba kajane...Nkabela bakazibe obo, bantu bali zyuulu baku
swiilila, bali muzi Bosworth, ndyoonya lino.” Nda kati, “Yebo
ubamba kaambo kali boobo, ka yonyonganya mulimo wako,
kakuli tuli babunyina. Yebo toelede kucita ceeco.”

Kati, “Njo cilulamika.”

2 Lino, mwabona, taku yandikani kulwana. Leza ula zimamela
zintu zyoonse, nywebo mwabona. Uta ciciti. Koyanda buyo.
Kobweedezya bubotu ku bubi, ciindi coonse. Sa mbo mbubo?
Cindi muntu umwi akanana bubotu kujatikizya nduwe; ee, ko
lumba. Tkuti na muntu umwi ukanana bubi kujatikizya nduwe;
koba longezya nekuba. Masimpe. Mbo mbubo. Atu. . .Leza ula
zimamela zimwi. Ngo Nguwe. Sa mbo mbubo? Ngo Nguwe.
Aboobo, kwalo, toonse tuya kwiingula kuli Nguwe.

73 Alimwi tacikwe makani mbo cibede, ikuti na sinkondo
nyokwe mupati...Ikuti na ujisi kulimvwa kumwi nokuceya,
alimwi ujisi sinkondo mubi, oyo ngozi kuti uyo unka ku busena
mbuli bwa gehena, inga cakubamba kulimvwa bubi.

" Ta ndi muzi muntu, Ta ndizi...konzyi kuyeeya muntu
waansi maningi mu inyika, sunu, kuti wakali Stalin okuya,
kufumbwa na wakalini, Inga nda bijilwa kuziba kuti muntu
wakali kufwaba mu kupenzegwa kwa gehena cifumo cino. Inga
nda bijilwa ku ciziba. Inga ndacita ncobeni. Nda lomba Leza
koba aluse ku buntu bwakwe busweekede, mbuli mbwa kafwa,
mwabona, kuti Leza taka muzumizyi mbuli boobo,...?...
Amuyeeye muntunsi mu kupenzegwa kwa gehena, oko
Bbaibbele nkoli tondezya awa kuli sikutasyoma. Amuyeeye
buyo, muntunsi, baa, Nda...Inga cabamba moyo wa bbwe
kuyanda muntu kuunka ku busena mbuli boobo. Inga ndacita
zintuzyonse Nze konzya ku mutantamuna kuli njiyo. Inga
ndacita ncobeni. A kulimvwa kuusa kuli nguwe, kunsi kwa
moyo wangu, ikuti na wakainka ku busena mbuli boobo.

"5 Lino, inga wabona mukwesu kacita cilubide, a—a kusola
ku mweenzya, pele ikuti na ta kaswiilili, mpawo cintu buyo
cakucita nku muyanda buyo, nekuba, a ku mukombela. Sa mbo
mbubo?

6 Lino, mbangaye ba Mu yanda a moyo wanu oonse? A moyo
wako oonse, komuyanda buyo Mwami. Eco ncibotu nconzyo.
Lino amubambe ceeco. Amubambe buyo ceeco. Aku yanda buyo
ku Mu yanda loko.

" Lino, cifumo cino, mu Ijwi lya kalelekwa awa! Oh,

ncintu cibotelezya loko, kubala ceeci—ceeci Cizuminano Cipya,
Cizuminano Cakale, cimwi ca Ndilyo. Pele, cipati 4 ca Incito,

cifumo cino, awo mpo tu talikila kuba akusondela kuniini lino.
Tula joka. Eci cakalikuciindi mbungano niya kazwaa kuyasigwa
alimwi. Elyo eci nce ciindi nco tu yanda kukanana.

78 Lino, muntuumwi, ata ndilekeli kwaambaula kwa ciindi
cilamfu. Ndi jisi muswaangano dilwe mpoonya biyo kwamana
kuswaangana okuno, ku Chapelo yaba Coots, masikati aya aa
tuu okuloko, Ba. Underwood. Alimwi juunza masikati, a Ba.
Tinsley, simukobo wesu okuno, wakafwa jilo. Elyo aboobo,
myaka ili makumi ali lusele ayosanwe yakukomena, elyo aboobo
Ndi jisi dilwe lyakwe juunza.

79  Nda lomba Mucizi Gertie ikuti na inga waboola a ciimbo
kuli ndime, kuzo lizya imwi, nkaambo Nse yeeyi kuti akwalo
bali jisi lwiimbo na kufumbwa cintu ca masikati aya, bantu, Nda
yeeyela. Alimwi Ndila lomba Mucizi Gertie kuti aboole kuzondi
lizizya, masikati aya. Ndiza inga twa libambila juunza, ku dilwe
lya Ba. Tinsley.

80  Lino, mu bukkalo butaanzi bwa mbungano okuno, eyi
nkamu ntaanzi ya bantu, boonse baka jisi. . .

81 TIsrayeli yakali kubaanga ya kazundwa, kwa myaka a
myaka, pele lino yaka boola ku busena obo Mesiya nkwakasika
a kubapa bulangizi, ali oyu Mwami Jesu. Pele, matalikilo,
Wa kapenzegwa, ka fubaazigwa, kaswida mate, kategwa
“mubumbulusi uusalala,” zintuzyonse, na “sikwiindilizya buyo,
Bezebule, dyabulosi,” a zintuzyonse zimbi. Pele Wa kajisi
bukanze bomwe, nkabela obo bwakali bwa kucita luyando lwa
Leza. Alimwi kakutakwe kulanganya na mbangaye bantu bakali
ku Mu lwana, nekubaboobo Wa kaboola kuti Ijwi lya Leza
lizulile. Sa mbo mbubo? Mwabona?

82 Lino amulange basicikolo bapati a bamaiyi ba buzuba
obo. Baa, bakali basicikolo bapati kwiindilila cintu cili coonse
nco tukonzya kuleta sunu, kuciimo ca lwiiyo lwaatala. A,
kuciimo ca busalali, baa, inga babamba mbungano ya busalali
sunu kulimvwa kuusa kuli lwabo, cindi nicaka boola ku
busalali. Ba kacita ncobeni kupona kusalala. Ba kapona buumi,
bwakupambulwa akusalazigwa. Mbuli bapaizi ba Katolika
ba Roma, sunu, taakwe uli mbuli mbabo, nkaambo bali mu
maparishi. Pele boonse aba bakacita kuba mu busena bomwe,
moonya omuya mu tempele; zyuulu taimuzi zyuulu zya mbabo
omuya, bakapambulwa, bakasalazigwa, mbuli buyo Dolopo lya
Vatican.

83 Kwalo bakali basicikolo bapati iba Lugwalo. Ba kacita
kuluziba loonse, bbala buyo ku bbala, ku bbala. Lino bakali
londokede loko kuli ncico, nokuba kucengama mu bbala ni
kwaakonzya buyo kubamba lwandaano loonse mu zintuzyonse.
Ba kacita “kuta guma, kuta langanya.” Elyo nekubakuti
bakali. . .Ba keelede kuba. . .I Bbaibbele lyakati, “Ba kajanwa
kubula kaambo.” Lino, oko nku ciziba ncobeni, embo na?

8  Boonse babo, alimwi, nekuba, kaba bikkide mitwe yabo
canguzu aa cintu comwe eco ncoba kayiisigwa, a kuta libambila
kucincwa ku Makanimabotu, Nguzu zyoonse zya Leza, ba
kakakilwa kumuziba Mwami Jesu Kristo. Ngooyo Mbwa kabede,
alimwi Lugwalo loonse lwakali Mwa ambide kuti uyo boola,
pele baakakilwa ku ciziba nkaambo baka jisi lwiiyo lwabo
Iwabukombi. “Tuli mbungano! Elyo ikuti na cimwi cintu
caboola, ciboola kwiinda muli ndiswe. Alimwi ndiswe twe
endelezya masi a bukombi. Elyo tuli boobu, alimwi tuli boobo.”
Cifwanikiso cibotu loko ca Bunakatolika sunu. Mwabona? “Tu
jisi zintuzyonse kunsi lya ciimo cesu cini.”

8 Elyo mpawo baka mwaikila kuba tukamu tuniini
twazilengwa zita tonkomene, mbuli twaba Farisi, ba Saduki,
twandeene. . .Iba Farisi bakali kusyoma mu muuya, a Angelo,
bubuke. Iba Saduki tii bakali kusyoma muli Angelo, muuya,
na bubuke. Elyo baka jisi misyobo yoonse ya—ya tukamu
twandeene twabuzumini bumbi akati kabo, mbuli buyo mbo
tujisi asunu, cintu nciconya.

86  Alimwingooyu muntu wakabuka, kati, “Tuli bantu balemu.”
Umwi wakabuka, mbuli Jesu, kabweza bantu bali myaanda yone
mu nkanda; boonse bakaloba. Alimwi mpawo bamwi bakabuka,
kabaamba kuti bakali bantu balemu, a kubasololela kuzwa kuya
mu musyobo umwi wa tukamu tuniini twa nguzuuzu, azimwi
zimbi.

87 Alimwi mpoonya akati ka ciindi eco coonse, buzumini bwini,
ncobeni ibwa Leza bwakanjila mu inyika; cintu cini. Oh, ma!
Eco inga catubamba kukkomana cakufwambaana. Wa kaboola,
kutali kuba a tukamu twa nguzuuzu, kuta kuzuminana a tukamu
twa nguzuuzu, kuta kuzuminana a mbungano; pele kacita cintu
comwe, luyando lulondokede ilwa Leza olo lwa kalembwa mu
Bbaibbele. Mbo mbubo. Wa kajisi Yakwe. . . Wa kalizi eco Taata
nca kaamba. Wa kali luzi Lugwalo, ku bunanike. Aboobo Wa
kakkala, kakutakwe kulanganya eco ncoba kaamba.

88  Wa kati, “Baa, nywebo basikuupaupa!” Wa kati, “Mu bamba
tunsiyansiya twanu kwaanga loko, azimwi zimbi mbuli zeezyo.
Alimwi nywebo, kwiinda ku tunsiyansiya twanu, mubamba Ijwi
lya Leza kubula nguzu.” Mwabona?

8 Oh, obo Mbwa kacibikka ku mwaala wa kuzyula, kabeela
koonse ka ncico, mukwesu. Wa kazumanana ncobeni, taakwe
naka cinca. Oh, Nda ibotelwa nzila Yakwe yakuta yoowa,
mulacita na? Taakwe ciindi Na kasola kunyongana aniini. Wa
kalizi kuti Wa kali kweenda cakulondoka mu luyando lwa Leza.

9  Cindi guwo lyamvula nilyakali kubbubbula canguzu, bwaato
buniini bwakaindi kabutandila kubbila, Wa kazwa cabutontozi
buyo mbuli Mbwa kali kukonzya kuba, kabikka cituta Cakwe
aa moombe wa bwaato. Mpawo waka lungumana, akuti,
“Luumuno,” kuli Taata, “Luumuno.” Kasondela atala lya lwizi,

kati, “Koumuna.” Kajoka a kulala. I mayuwe akauumuna buya.
Oyo wakali Nguwe, kwiina nakayoowa, kwiina nekalibilika,
kwiina naka kwankwana.

91 Ba kati, “Oh, tu lizi kuti Nguni, Bezebule. Tu lizi kuti Ucita
ceeci kwiinda kuli sibwami wa madaimona.”

92 Wa kati, “Ikuti na Saatani inga watanda Saatani, nkokuti
bwami bwakwe buli pambukene. Alimwi na Mebo, ku munwe
wa Leza, nditanda madaimona, nguni bana banu ngo baatanzya?
Amuli betekele.” Cakutontola buyo mbuli Mbwa kali kukonzya
kuba. Taakwe. . .Baa, lusyomo lwakali gano lilyeendelezya kuli
Nguwe. Wa kazumanana buyo kweenda, nkaambo Wa kalizi kuti
Wa kali kucita luyando Iwa Leza cakulondoka.

93 Cindi Na kaponya balwazi, ncinzi Bbaibbele ncolya kaamba,
kaambo Nca kaponya balwazi? “Wa kaponya balwazi, kutegwa
kuzulile” Nkaambonzi? Mwabona? Nkaambonzi? Ncitete
kusyoma kufumbwa cintu Leza ncaamba.

94  Tkuti na Leza waamba kuti, “Juunza, kuti, kuyooba kupya
maningi, cakuti bantubonse inga baunka ku kuyamba,” inga tii
caba ciyumu kuli ndime kubamba nsuuti ya kuyambya. Ikuti
na Wa kati, “Iyoowa mvula juunza, buzuba boonse,” ncitete
kuli ndime kutolelelzya ambulela. Sa mbo mbubo? Ikuti na
Leza waamba kuti, “Ciyooba ciindi cibotu mwaka utobela,
cakuti zisyango zyoonse ziyo komena, kulikonse,” Nda konzya
kusyanga cintu cili coonse, a lusyomo lubotu. Mwabona? Sa
mbo mbubo? Leza waamba kuti Uyo tupa muswaangano mupati
sunumasiku; inga Nda—Nda boola kakutakwe nociba cibalo
mu mizeezo yangu. Uyo cicita, nekuba. Sa mbo mbubo? Leza
wakaamba boobo! Eco cila cibamba.

9 Tkuti na ula ciswa, ulaafwi kufwa, kwalo Leza wakati,
“Ndime Mwami oyo umuponya.” Eco ta cikuzungaanyi
nokuceya; kozumanana buyo. Leza wakaamba boobo!
Wabona? Olo ndusyomo buyo lupateme, mbuli, yebo wabona.
Kozumanana buyo ncobeni, ku cisyoma. Leza wakaamba boobo,
nkabela eco cila cibamba.

96 Ee, cakali citete kuli Jesu, nkaambo Wa kalizi kuti Wa
“kaboola mu mwaka uusalidwe,” kukucita cintu ca Leza, a
kukambauka Ijwi lya Leza, a kucita zitondezyo zya Leza, a
kuzulizya eco Leza nca kaamba kuti ciyo citika. Ee, nkaambonzi
mbungano tai konzyi, sunu, kuyeeya cintu nciconya, Majwi
ngaonya ayo Jesu nga kaamba! Mwabona?

97 Nkaambo, swebo, tobamwi, tula jokela akuti, “Oh, mazuba
aa maleele akamana. Bulemu kuli Leza. Eci cibeela ta
cinanikidwe. Eco mbocibede, pele Eci ta cicitidwe, nkaambo
zintu ezyo tazikonzyi kucitika sunu.” Mwabona? Ako nke
kaambo ta tukonzyi kuzumanana.

98 Oh, ikuti na Mubili omwe mupati wa Kristo wabuka mu
luyando, a bulemu, nywebo mwabona, a kuzumanana ncobeni,

mbuli moyo omwe mu kuzuminana komwe, a lusyomo olo
lupateme kaluli munsi lyabo! Mukwesu, inga wabona mbungano
aa nyika eyo iyo. . .I Mileniamu iyo talika kuba mpoonya awo.
Ila boola. Ila boola. Oh, iiyi. Alimwi ku luzyalo lwa Leza
tuyo ibona. Ndiyo obako nkoonya okuya. Mbo mbubo. Leza
waka cisyomezya. Ndila Mu syoma, aboobo Njo obako cindi
caakucitika.

99  Lino, lino, caka tyola moyo wa basikwiiya cindi niba kaziba
kuti Wa kali kuunka. Wa kati, “Ndila musiya. Ii kaindi kaniini,
nkabela inyika taika Ndi boni limbi,” Wa kaamba.

100 Ba kati, “Ino Walo ukanana nzi? Walo Muntu muyumu loko
kumvwisya.” Taakwe muntu wakali ku Mu mvwisya. Baa, bakali
kunga bati. . .Wa kaambila babunyina Bakwe. . .

Babunyina bakwe bakati, “Atu unke kutala ku pobwe.”
Wa kati, “Nse inka kutala.”

101 Cindi niba kaunka, Wa kati, “Ndiya ku nzila imbi. Nse
koinka ambabo.” Nkaambo, babunyina Bakwe tiiba ka Mu
syoma akwalo. Mbo mbubo. Bantu bakwe beni tii baka Mu
syoma. Wa kati, “Nda inka ku nzila imbi.” Baa, ba gamba nzila.

102 Alimwi wa kati, “Oyu Muntu waambaula mu tulabi. Ta
tukonzyi kumvwisya.”

103 Aatala awa mu cipati 17, wa kati, “Mubone. . .” Katana buyo
Walo kuunka mu Bulemu, wa kati, “Mubone, lino Yebo waamba
caantangalala, a kutali mu tulabi, na mu tusimpi, azimwi zimbi.”

104 Mwabona, bakali kunga bati, “Lino Wa kaamba ceeci?”
Nikodemo, cindi na kali kwaambaula a Nguwe, kati, “Mbobuti
muntu mbwa konzya kuzyalululwa?” Wa kati, “‘Muntu
atazyalwa ku maanzi,’ zintu ezi zyoonse, mbobuti mbo cikonzya
kuba?” Tiiba kakonzya kumvwisya. Wa kati, “Oyo Muntu
waambawida mu maseseke.” Taakwe muntu waka Ci mvwisya.
Nobaba banyina Bakwe beni tiiba ka Mu mvwisya.

105 Wa kali Muntu ukatazya kumvwisya, nkaambo Wa kali
wa Leza, alimwi mizeezo yabo yakali ya inyika. Aboobo, Wa
kacibamba bwaandeene kumaninina, mpawo. Ii mizeezo ya
inyika iilwana i—i—i bunanike bwa Leza, baa, mbu fubafuba.
Pele cintu ceenzu, kuti Wa kajisi nguzu zya kucita eco Nca
kaamba kuti Uyo cita. Oko nko cakasika. Lino Wa kali kukonzya
kucita zintu ezyo bantu bamwi nzoba takali kukonzya kucita.

106  Aboobo mpawo Wa kati, “Lino kaindi kaniini, nkabela
inyika taika Ndi boni limbi, nekubaboobo muyo Ndi bona.”
Lino amuswiilile kuli ceeci, “Nekubaboobo muyo Ndi bona.”
I “nywebo,” nguni Ngwa kali kwaambila? Basyomi. Sa mbo
mbubo? Wa kati, “Muyo Ndi bona. Nkambo Mebo,” kutali
umwi umbi, “nkambo Njo oba a ndinywe, nomuba muli
ndinywe, ku...” “I mamanino aa baapostolo”? Kulamfu buti?

“...mamanino aa inyika.” Lweendo loonse do, “Jesu Kristo
mbobuca nguwenya, sunu, amuya myaaka.”

107 Lino, “Nda unka. Njo lomba Taata, Uyo mupa Mugwasyi
uumbi, uuli Muuya Uusalala.” “Mebo,” bbala lyaamba muntu
cigaminina, oyo wakali mubili. “Nda unka. Nda lomba Taata,
Nke tana unka; Taata uli muli Ndime. Nkabela Uyo mutumina
Mugwasyi uumbi, uuli Muuya Uusalala. Uli muli Ndime lino.
Cindi Aku boola, Uyo itapatila inyika ya cibi. A zintu nzyoonya
Nze cita, muyo zicita anywebo. Lino, Ndi yanda kuti kwiinke
mu inyika yoonse akuyo kambauka Makanimabotu ku bantu
boonse.”

108 T Makanimabotu nkutondezegwa kwa Nguzu zya Leza.
Mwabona? I umwi Gos-...Paulo wakati, “I Makanimabotu
takaboola mu ijwi buyo, pele kwiinda mu nguzu a kutondezegwa
kwa Muuya Uusalala.”

109 “Lino kamuya mu inyika yoonse akuyo kambauka
Makanimabotu. Amubone, Ndili a nywebo lyoonse, akwalo. ..”
“Ku mamanino aa baapostolo”? Peepe. Nda amba, “...ku
mamanino—mamanino aa inyika.” “Ii kaindi kaniini nkabela
inyika taika Ndi boni limbi. Bayo Li kazya, ku Li fubaazya,
mbuli buyo mbo bacita lino,” Wa kaamba. “Pele yebo, omusyomi,
muyo Ndi bona; nkambo Njo oba anduwe, nkuba muli nduwe,
lweendo loonse kusika ku mamanino aa inyika.” Ndi yanda
kubona muntu umwi acizimaazye eco. “Jesu Kristo mbobuca
nguwenya, sunu, amuya myaaka.” “I zintu nzyoonya Nze cita,
muyo zicita anywebo.”

110 Tino eco cili luleme na cili lubide. Ikuti na cili luleme, Ciyo
cilulamika. Alimwi inga Nda citondezya, mpoonya awa, cifumo
cino, kuti cili luleme, ku luzyalo lwa Leza, kucita zintu nzyoonya
Nzya kacita kaindi.

11 TLino inyika iliimvwi munsi, a kwaamba, “Ha, Muntu
wasondoka. Uli nyongene. Eco tacili cintu. Balo bantu baka
nyanyamukwa buyo.” Mwabona? Nkaambo, eyo ni inyika. Oh,
inga kono jisi zina pati, pele eelyo talikwe cintu cakucita a
ndilyo. Ino kujatikizya kutala Okuya? Mwabona? Yaa. Lino, tula
cisyoma kuba mbubonya.

112 Mpawo, basikwiiya, bakagambwa. Ba kati, “O Mwami,
Uya kuli? Oh, Ndi—Ndi. . . Nkokuli—nkokuli Nko unka, nkotu
takonzyi kuunka a Nduwe?”

113 Lino cipati 14 ca Musalali Johane, Wa kacipandulula. Wa
kati, “Nda unka ku ng’anda ya Ba Taata, nkambo Omuya
muli makkalilo manji. Njo unka nka mubambila busena. Njo
boola alubo kuzo mutola, buzubabumwi, a kumutambula kuli
Lwangu; kuti oko Nkwe bede, a nywebo mukabeko.” Alimwi—
alimwi Wa kati, “I zintu Nze cita muyo zicita anywebo.”

114 Tomaso waka Mu langa, na Filipo, mubwini, a kuti, “Mwami,
tu tondezye Taata. Nguni—nguni oyu Taata Ngo unkila?”

115 'Wa kati, “Baa, Nda kali anduwe kwa ciindi cilamfu. To Ndi
zyina?” Wa kati, “Cindi wa Ndi bona, wa mubona Taata. I Taata
uli muli Ndime. Amusyome kuti Mebo a Taata tuli bomwe. Na,
amu Ndi syome nkambo ka mulimo nguonya, kuti Taata uli muli
Ndime. Nseli Ndime uucita milimo; ngu Taata uli muli Ndime,
ngu icita milimo.”

116 Ta ndili Muuya Uusalala. Toli Muuya Uusalala. Pele ikuti na
kuli cintu cili coonse. . . Tali Muuya Uusalala. Pele eyo milumbe
nja kambauka tii yakali yakwe. Walo Muuya Uusalala muli
nguwe. Sa mbo mbubo? Ee, amwi mazuba aya, eyi fulemu yonse,
niini, isamide bbaki lya kaindi lyakwe liya kuloka, pele Muuya
Uusalala wakwe a muuya wakwe iba yomwe. Alimwi mbuli
oyo Muuya Uusalala mbuwa kabusya Jesu kuzwa mu cuumbwe,
awalo ubusya mubili wakwe mu bubuke, nywebo mwabona.
Aboobo obo mbo bulangizi mbo tu jisi asunu.

117 Aboobo, ee, boonse baka tyompwa, nkabela bakaunka
kutala, ku Buzuba bwa Pentekoste. Mpawo Jesu waka baambila,
kuti, “Kamuya kutala okuya mukalindile.”

118 Baka Mu bona kumane bubuke Bwakwe. Ba kayeeya, “Oh,
ma, eci ncibotuloko! Tula Mu bona kabukide.” Naba Tomaso
wakati, “Mwami, Ndi—Ndi...”

119 Kati ku baapostolo, lutaanzi, “Nse kacisyomi akwalo,
citakuti Nka konzye kubikka janza lyangu mu lubazu Lwakwe—
Lwakwe.”

120 Elyo kutandila ciindi eco, Jesu wakalibonya mu kaanda.
Kati, “Tomaso,” kati, “boola okuno.” Kati, “Guma maanza
Angu. Bikka janza lyako omu mu lubazu Lwangu.” Kati, “Konda
ampa. Sa muuya uli jisi nyama a mafuwa mbuli Nge jisi?” Kati,
“Sena muli jisi cintu cili coonse ca kulya?”

Ba kati, “Iiyi, tuli jisi cinkwa a nswi, abusena awa.”

121 Kati, “Amu Ndipe zimwi zyaco.” Elyo Wa kaima awo a
kuzilya, aku zimena. Kati, “Lino, sa muuya ulalya nzila njo Ndi
mwandi bona kulya?”

122 Tomaso wakati, “Oh, tali biyo Mwami wangu, pele Ngu Leza
wangu.” Wa kati, “Mwami wangu a Leza wangu!”

123 Wa kati, “Lino, Tomaso, nkaambo wa Nda ampa, alimwi wa
Ndi bona, alimwi wa Ndi jatauka, a zintuzyonse, nowa syoma.”
Wa kati, “Luli kabotu buti lusyomo lwabo obo tana Ndi bona
nekubaboobo bala Ndi syoma.” Wabona?

124 Wa kati, “Lino kozwa awa.” Wa kaunka. Wa kati, “Lino,
amubone, Nda tuma cisyomezyo ca Taata aali ndinywe.” Kati,
“Pele amu kalindile mu munzi wa Jerusalemu, kusikila muka
zuzigwe Nguzu zizwa Kujulu.”

125 Wa kati, “Lino Ndi yanda kuti mwiinke mu inyika yoonse,
kuyo kambauka Makanimabotu; inyika yoonse, a kukambauka
Makanimabotu ku bantu boonse.” Sa mbo mbubo? Wa kati, “Ezi

zitondezyo ziyo batobela abo basyoma; mu Zina Lyangu bayo
tanda madaimona; bayo amba mu myaambo mipya; bayo bweza
nzoka; bayo nywa zintu zikola; ikuti na baka bikke maanza aa
balwazi, bayo pona.” Ku cindi Na kacita ceeco, Wa—Wa kabapa
kulaililwa kwabo kwa mamanino.

126 Tno kwakali kulaililwa nzi kutaanzi Nkwa kasola kupa ku
baapostolo Bakwe? Mula yanda kuti ndi cibalile ndinywe? Ci
janwa mu i—mu cipati 10 ca Matayo. Jesu wakatuma basikwiiya
Bakwe. Wa kati, “Kamuya, muka ponye baciswa, kusalazya
basicinsenda, kubusya bafu, kutanda madaimona; mbuli mbo
mwatambula cabuyo, amukape cabuyo.” Matayo cipati 10. Sa
mbo mbubo? Oko nkulailila Kwakwe kutaanzi ku baapostolo
Bakwe.

Kulailila Kwakwe kwamamanino ku baapostolo. . .

127 Abo tiiba kali biyo baapostolo, lino. Ba kasala bali
makumi ali ciloba. Mbo mbubo na? Bali makumi ali ciloba
bakali salidwe. Mpawo Wa kapa boonse bali makuli aliciloba,
wakabatuma kabali muli babili, bobilo a bobilo. Wa kati,
“Amuka ponye balwazi, kusalazya basicinsenda, kubusya
bafu, kutanda madaimona; mbuli mbo mwatambula cabuyo,
amukape cabuyo. Muta bwezi mali, a kucinca koonse kwa
zisani, a sutukesi mapati, pele kamuya buyo.” Kati, “Nkaambo
similimo uleelede cilumbyo cakwe. Uta mwaangi ku mulomo
musune ulyataula maila.” Kati, “Kamu zumanana.” Elyo mpawo
ba kaunka kuyo kambauka. Oko kwakali kulailila Kwakwe
kutaanzi.

128 Mpawo, kulailila Kwakwe kwa mamanino kwakali kuti,
“Kamuya mu nyika yoonse...” Lino, ikuti na kulailila
Kwakwe kutaanzi kwakali kwa “kuponya balwazi a kutanda
madaimona,” mbobuti mboya kusola kukosola kulailila kwa
mamanino, oko kupati maningi kwiinda kulailila kutaanzi?
I kulailila kutaanzi kwakapegwa Jesu kataninga kupegwa
bulemu, Mulungu kautaninga kusola kubambwa. Lino ikuti
na kuponesegwa kwa Buleza kwakali ku lubazu lumbi lwa
Mulungo, a Mulungo kuukanana kuponesegwa kwa Buleza,
mbobuti mbo tukonzya kukukaka ku lubazu olu Iwa Mulungo?
Konzyi kucicita. Konzyi kucicita. Ta kweelede kukakwa buya.
Ndi Ijwi lya Leza.

129 Alimwi ciindi coonse, kwiinda mu lubukulusyo luli loonse,
bukkalo buli boonse obo mbo bakasola kuba a lubukulusyo,
bakali jisi kuponesegwa kwa Buleza a maleele muli ndulo.
Kwiinda muli Moody, kwiinda muli Sankey, kwiinda muli
Wesley, kwiinda muli Knox, kwiinda muli Calvin, boonse, umwi
aumwi wakali jisi zitondezyo a zigambyo. Pele inyika yatontola,
mwabona. Ya ka tontola mpawo, ayalo. Pele baka talisya
lubukulusyo. Amulange John Wesley. Amwaambaule makani aa
maleele! Martin Luther!

130 Abalo bantu bapati, abalo baleli bazisi, mbuli Abraham
Lincoln, George Washington, boonse babo! Kumbele Valley
Forge, George Washington wakakomba kusikila mabazu
akwe akateta, kulaale awa, kaimvwi mu caanda. I buzuba
bwakatobela, misyonga yotatwe ya muntobolo yakainda
moonya mu bbaki lyakwe nkabela taakwe naka muguma.
Mwabona?

131 Baa, akali maleele kuzwa kumatalikilo, iiyi, munene, ciindi
coonse. Leza ngu sikucita maleele. A boonse ba Mu syoma, abo
bakazyalwa kuli Nguwe, bajisi muzeezo nguwenya wakali muli
Leza; uli mu muntu, nkambo walo mwana wa Leza. Alimwi
ta konzyi kucita cintu cimbi cita kusyoma cipati a canguzu,
cigambyociinda, nkaambo walo ncibeela ca Cigambyociinda eco.

132 Amulange Leza, kakutanaba noiba atomu mu luwo,
kakutanaba cintu cili coonse, alimwi kaatakwe cintu cita Leza
koonse, Wa kazuzya mweekwe oonse a ciindi coonse. Wa kati,
“A kube,” nkabela kwa kaba. Eyi inyika njo tukkala wo, njimwi
buyo ya Majwi aa Leza kaakanana akuba zintu. Lino, ikuti
na uli cibeela Cakwe, weelede kusyoma ceeco. Pele ikuti na to
cisyomi, citondezya kuti tonaba cibeela Cakwe.

133 Amuswiilile. Tali nguwe uyanda kufutuka, oyo waka futuka.
Ngo nguwe waka futuka kwinda ku kusala kwa Leza. Esau
wakali kuyanda kufutuka, awalo. Wa kalila cabubi, nkabela
taka konzya kujana busena bwa kweempwa. Wa kali kuyanda
kufutuka. Takuli kuti nkaambo uyanda kufutuka. Leza wakati,
“Nda yumya oyo Ngweyo yumya. Ndi jisi luse aali oyo Ngwe
yanda kuba a luse.” Mbo mbubo. Wa kati, “Kataninga Esau a
Jakobo, nekuba, ku zyalwa, mukutaziba ciluleme a cilubide,”
Leza wakati, “Nda muyanda Jakobo a kusula Esau.” Lino
Esau wakasola kululama kuli Leza, nkabela taka konzya. Farao
wakasola kululama kuli Leza, nkabela taka konzya kucicita.
Aboobo, toli nduwe, kutali eco nco yanda. Nceeco Leza ncaka
kusalila kucita. Mbo mbubo.

134 Paulo wakaamba, mu cipati 9 caba Roma okuya, “Sa
Mubumbi tajisi nguzu ku bulongo, ku kubamba cilongo
cabulemu na cilongo cuubaukide, ku tondezya bulemu Bwakwe
kuli baabo Mba kalemeka?” Tii mwakazi obo, mwa kacita? Eco
ncencico Lugwalo nco lwaamba.

135 Farao wakasola kwempwe mbuli mbwakali kukonzya. Wa
kali simoyo wabuuya. Wa kati, “Masimpe, Nda mulekela
kwiinke. Kamu zumanana.”

136 Leza wakati, “Peepe, tamu koinka. Ndila uyumya moyo
wakwe kutegwa muta konzyi kucicita.” Nkaambo, Ijwi lya
Leza lyeelede kuzulizigwa. [Mukwesu Branham waumauma
Bbaibbele lyakwe—Mul.]

137 Elyo ikuti na tu pona mu buzuba obuno, cindi tulengwa a
zintu nizyapasaula mbungano, akumwaya, baa, ndi Ijwi lya Leza

kali zulizigwa. Mbuli masimpe Leza mbwa kaamba kuti, “Ezi
zitondezyo ziyo batobela abo basyoma;” mbuli masimpe Leza
mbwa kaamba kuti aya mambungano ayooba mbuli mbwa bede
eno, Leza awalo wakaamba kuti oyu sikukazya uyo ciswaana.
Aboobo, Leza nguwenya wakasalila zitondezyo a zigambyo,
wakasalila kuti aba kabeelede ku Li penzya. Aboobo mpaawo
we. Ikuti na uli ku lubazu lumbi, Nda usa. Kwalo Ndi yanda
kuti utabi boobo, pele ndiza to konzyi kucicinca. Wabona? Leza
kwayanda waka cibamba munzila eyo.

138 Nda mubuzya, kaindi kainda, Nke tana kwaamba ceeci
kuteeti, mbangaye banu bamuyanda Mwami? Elyo ndajana kuti,
nyoonse mwali Banakristo, ku kutalika. Mwabona? Nkaambo, to
konzyi kuba Munakristo. . .Eci tacili cabali aanze, inyika. Eci
nca bantu ba Mwami.

139 To konzyi kuba Munakristo, citakuti Leza wakusala.
“Taakwe muntu ukonzya kuboola kuli Ndime, citakuti Ba Taata
bamukwela. Alimwi onse uboola, mpawo Njo mupa Buumi
buteeli, a kumubusya ku buzuba bwamamanino.” Leza wakaci
salakale, wakacizi kale. Inyika kiitana talika, Wa kati Wa ka
tukanza muli Kristo, mbuli bana ba—ba Leza, inyika kiitana sola
kutalika. Twe elede kuba.

140 Elyo nkaambo wa futata sule lyako, kwalo wa kabona bantu
abo bakaambaula kuli mbabo; tiiba ka Li swiilila. Ba lungumika
mpemo zyabo kuli Ndilyo. Nekubaboobo, ndiza bakutausi, ndiza
bakambausi ba Makanimabotu, ndiza abo mbo konzya kuyeeya
kuti bakali Banakristo bazizilwe, pele bataka futuka akwalo.
Mbo mbubo. Bata kafutuka akwalo.

141 Amulange ba Farisi abo kaindi okuya, kabali bakombi, a
balipede, a kunjoloma, a kusalala mbuli mbo bakali kukonzya
kuba, a bantu basimizeezo ya Lugwalo mbuli baabo. Pesi Jesu
wakati, “Muli bauso wanu dyabulosi.” Mwabona?

142 Kuli zintu mu Bbaibbele ezyo mbungano nzoitazi pee,
omweenzuma. Yaa. Wabona? Alimwi ula libuzya ciindicimwi,
nzila zintu ezi, “Nkaambonzi Bbaibbele lyaamba ceeci?
Nkaambonzi Jesu nca kaamba. . .?”

143 Petro wakati, “Amusanduke, a kubapatizigwa umwi aumwi
wanu mu Zina lya Jesu Kristo, nkabela muyo tambula cipego
ca Muuya Uusalala.” Elyo mpaawa tu jisi bantu atala lya
cipaililo, balindila ceeci alimwi balindila ceeco, cindi eco nica
kabamba Ijwi lya Leza kubula nguzu. Leza weelede kumamela
Ijwi Lyakwe. Alimwi kaindi yebo wakkwanya ceelelo Cakwe,
Leza uyo ingula Ijwi Lyakwe eelyo cakufwambaana. [Mukwesu
Branham wanontola tunwe twakwe—Mul.] Nconzyo. Nkaambo,
Uli alya kulindila ncico.

144 Pele wabona bantu kabati, “Oh, citakuti twa ongolola,
citakuti twa kanana mu myaambo, citakuti twa zyana mu

Muuya.” Zyoonse zintu ezyo zili kabotu. Bali kabotu, pele taba
jisi cintu cakucita cijatikizya lufutuko; taakwe cintu.

145 Nkaambo, mbo empwa buyo ku zibi zyako, ikuti na Leza
wakulamya ncobeni, nkabela weempwa a kubbizigwa mu Zina
lya Jesu Kristo, Leza uli kunsi lya kusinikizigwa kukupa Muuya
Uusalala mpoonya awo, cakufwambaana, nkaambo Ijwi Lyakwe
lya kaamba boobo. Elyo Ta konzyi. . .

146 Tg cili ku cibeela ca Leza. Ncibeela cako, nkaambo tee
cakayiisigwa kabotu. Ciindi conse baboola ambali, bajana
cintucimwi ciniini citalika, ba lati, “Eci nce Ncico. Eci nce
Ncico.” Oh, ma! Takuli kutondezegwa oku kwakunyama; bwalo
mbube bwa Muuya Uusalala.

147 Pele, kutambula Muuya Uusalala, nku tambula Muntu,
Kristo, mpawo ezi zintu zimbi zila citika mu buumi.

148 Twa kabona bantu kabaongolola, a kupona misyobo yoonse
ya buumi. Twa kabona bantu kaba kanana mu myaambo, a
kucita mbubonya. Twa kabona bantu kabaunka kumasena a
kukombela balwazi, nkabela baka ponesegwa; a kucita, kupona
musyobo uli oonse wa buumi. Jesu wakati, “Banji bayo boola
kuli Ndime a kwaamba kuti, ‘Mwami, sa tii Nda kasinsima
mu Zina Lyako, kakambauka? Sa tii Nda kaatanda madaimona
mu Zina Lyako? ‘Iiyi.” ‘Sa tii Nda kacita milimo eyi yanguzu?
‘Iiyi.’ Uyo amba, ‘Ee, mpawo, amuzwe kuli Ndime, nywebo noba
mucita milandu. Tii nda kamuzyi akwalo.””

149 “Tali oyo uyanda, na oyo wilana, ngu Leza oyo ujisi luse,”
Bbaibbele lya kaamba. Wa kati, “Sena tii Nda kamwaambila
Musa kuti, ‘Ndi jisi luse ali oyo Ngweyo fwida luse, nkabela Nda
yumya oyo Ngweyo yumya’?” Paulo wakati, “Taakwe muntu. . .
Ee, yebo wati mpawo, ‘Mbobuti Mbwa konzya kujana butongo?
Ikuti na Wa kakukanzila ku lunyonyooko Lutamani, mbobuti
Mbwa konzya kujana butongo?’” Kati, “Oh, muntu, sa inga cintu
eco cibambidwe, caamba kuli Nguwe oyo umubamba boobu?
Konzyi kucicita.”

150 Aboobo ulabona bantu abo mbo takonzyi kwaambawida,
nkabela taba kaswiilili ncobeni, alimwi taba swiilili ku
Magwalo, a kusyoma cisela ca Ngawo kuti ciluleme acisela ca
Ndilyo cililubide, elyo nekubaboobo bacita ec:.

Nywebo mwati, “Sa abo inga baba bakutausi?”

151 T Bbaibbele lya kaamba boobo. Kati, “Bantu bakale,
bakasalidwekale ku lunyonyooko olu, ku kubweza luzyalo
lwa Leza akulusandula kuba zisusi zyanyama.” Niinzi zisusi
zyanyama? Kuziba Bwini mpawo kuteenda muli Mbubo!

152 Tya kati, “Cindi Bwini bwatondezegwa ku muntuumwi, ula
Bu futatila acaali, ta Bu bikkili maanu, takucikwe Cituuzyo
cimbi ca cibi cisiilidwe muntu oyo.” Nkaambonzi? Taakwe cintu
muli nguwe, ca kusyoma. Sena mwamvwa eco Nce pandulula?

153 Amulangisye awa. Mbobuti mbo konzya kusanina kabelele,
madaka? Inga tiiya lya. Mbo mbubo. Inga tiilya lya, nkaambo
kalo nkabelele. Pele ngulube iyo alya. Mwabona eco Nce
pandulula? Nkaambo, ni ngulube, ku bulenge.

154 Lino boonse abo bakasalilwa Buumi buteeli, bayo bumvwa
Bwini a kusyoma Bwini, a kuboola ku Bwini. Pele abo
bayo unka ku cikombelo a kuba balipede nconzyo mbuli
bamwi babo, nekubaboobo taba butambuli Bwini, nkaambo
taakwe cintu muli mbabo caku sangana a Mbubo. Taba konzyi
kucisyoma Cigambyociinda, nkambo kwiina Cigambyociinda
omuno kusangana a Cigambyociinda. Nceeco we. Mwabona eco
Nce pandulula? Taakwe cintu cigambya-. . .

155 Nda bona mulindu ujisi muvwanda muniini ucisidwe ulede
alya cifumo cino. Nda mubona kazwa mu mootokala, cindi Ne
zabuka kagwagwa. Cintucimwi, antela waa kamvwa kapepele
ka maredio na cintucimwi. Waa kazi kuti tula kombela
balwazi. Cintucimwi kunsi kwa moyo wakwe caamba kuti, “Tola
muvwanda ku cikombelo.” Waa ciswiilila eco. Mbo mbubo,
mwabona.

156 Nkambo kuli cintucimwi omuya, caamba kuti, “Cili luleme.”
Mwabona eco Nce pandulula? Nkokuli nko cazwida?

157 Muyeeyo onse, cintu conse nco jisi, cizwa kubusena bumwi.
Ceelede kuba a matalikilo. Sa mbo mbubo? Oh, ma! Nda
ciyanda eci. Ceelede kuba a matalikilo. Elyo aboobo nkuuli
makankilo nkwa katalikila? Mwabona? Aa katalika mu Bulemu,
kazunguluka kwiinda mu zilao zya Baangelo. I batumwa ba Leza
baka fumpila aansi, kati, “Ecince Ncico.” Wa kali langa Ijwi. Ino
Lya kazwida kuli? Kuzwa Okuya.

158 Alimwi Okuya, eco cibeela kutala Okuya, cili omuno
amwalo, caamba kuti, “Cili luleme!”

159 Cili mbuli kuti Ndi yanda kwiita California. I cintu citaanzi,
inga Nda risiva yangu, aku dailing’a opareta. “Mweendelezya?”

“Tiyi.”
160 “Kondi dailing’ila Niini-a-niini, mu California.” Nde elede
kwiinda mu mweendelezya. Mwabona eco Nce pandulula?

Kuzwa ku ng’anda yangu, kuya mweendelezya; kuzwa
mweendelezya, kulanduka cisi. Nce ncico.

161 “Rufumbwa ncomu lomba Taata mu Zina Lyangu, Njo
cicita.” I cintu citaanzi mulizi, tweelede kwinda Mweendelezya.
Cintu citaanzi, mweelede kudailing’a Mapeegi, kubona ikuti na
kuli busena buli boobo. Sa mbo mbubo? Wamana jana busena,
mpawo ulafugama aansi a kwaamba, “Taata!”

“Iiyi?”
“Mu Zina lya Jesu, kondipa ceeci.” Nceeco we.

162 “Nincobeni, Omwana wangu! Ko cisekka.” Antena yasika
kaizungulukila ansi kwiinda mu luwaile, Ijwi lya Leza
lyayubululwa. Masimpe, cili boobo. Eyo nje nzila Bbaibbele
mbolili libombe, basyomi mbobabede, lufutuko mbolubede,
kuponesegwa mbokubede. Zintuzyonse Leza nzya kasyomezya
Nkozili. Nzi zyako. Ko zilomba buyo. Kufumbwa cintu eco Nca
kafwida, cizulilwa kuli nduwe.

163 Nceeco we, cintu coonse, a nzila mbotu ciyanda! Sa tacili
cakulya ku buntu bwanu? [Mbunga yaamba, “Ameni.”—Mul.]
Lino ciindi coonse tula syoma, ako kabata kaniini kali
omuya kala komenesya, komenesya, komenesya, kufuta loko,
mane, kwainda kaindi, kaba buyo, ula syoma zintu zyoonse.
Mpawo zintu zyoonse zyano katalika kunjila, luyando lwatalika,
kulanjila; kuzumbauzya, lusulano, munyono, kuyoowa, zila
tapuka, mbuli boobo. Kala sabalangana loko, kuba cintu cipati
loko, kusikila kabbotola cikwa ciniini cakaindi. Mwabona
eco Nce pandulula? Inyika yoonse yasalazigwa. Tula komena
abuzuba mu luzyalo lwa Leza.

164 T.ino mula babona bantu abo, bala konzya kukkala a
kwaamba kuti, “Ee, Nda muzumina Mwami.” Bweza majwi
abo nkambo ka ncico, Nda cita, ambebo, Nse konzyi kubeteka,
Leza ulacita, pele mu myaka ili kkumi kuzwa lino taakwe niba
kasumpuka nokuceya, bakkede buyo moonya mu busena bomwe
bwakaindi. Mwabona?

165 Tula komena abuzuba. Buzuba abumwi myoyo yesu ifwa
nzala, ila zumanana kweenda. Kuli cintucimwi cikomena
mukati kanu. Amen. Ula komena loko, akusabalangana,
konzya kubweza kumbi...?...Paulo wakati, “Cindi mwa...”
Kaambila mbungano ya Bakorinto, kati, “Muya busima,
akukomena. Pele cindi nomweelede kuba bamayi, mucili
bavwanda bayandikana kuyiisya.” Sa mbo mbubo? Kakuli,
mweelede kuba bamayi; Cintucimwi omuya, kacikomena,
kutonta, kukomena loko. I Muuya Uusalala, kaukomena.

166 T Kuzyalwa kupya! Ikuti na kuzyalwa kuzwa aanze, kuzwa
mukati kuya anze, mwana, ula komena na ulapona. Ikuti na
taciti, ucinooli obo. Sa mbo mbubo? Ee, cindi Kuzyalwa nokuli
mukati, sa ta komenena? I Kristo mu moyo wako weelede kuya
bukomena mazuba oonse, kuya bukomena maningi, canguzu
loko, kumvwisya zintu kabotu, kulekelela, kuzumanana mbuli
Leza mbwanga wacita, “mane Kristo akabumbwa muli nduwe,
bulangizi bwa Bulemu.”

167 Twe elede kulwanina antomwe bakompeme kusikila
bakasima kumaninina muli Kristo Jesu. Mpawo baba
basilumamba babotu. Mpawo basama zilwanyo zikkwene.
Aambaula makani aabo; uta banyonganyi. Ku baseka, kuba
fubaazya; taba bikkili maanu kuli ncico. Ba jisi cintu comwe;
balo mbapati maningi, ma, bazwide buyo Bulemu. I cintu

buyo ncoelede kulosya ncikobela eci cakaindi ca nyama, a
kuzumanana ncobeni kuya ku Bulemu. Mwabona?

168 Muntuumwi wati, “Yebo ulizi, muntuumwi waamba kuti
wakali sikuupaupa, Muka. Jones?”

“Wakaamba? Ee, Leza aba longezye.”

169 “Sena mulizi kuti zintu zili boobu-boobu zili mukucitika ku
cikombelo eco, ta zyeelede kuno citika?”

“Ee, Njo cikombela.” Mwabona? Cipati!

170 Oh, ikuti na uli muniini, mpawo koti, “Oh, mbo cibede? Andi
njile. Ndubazu nzi Ndwe elede kusangana?” Mwabona? Mpaawo
mpo munjila mu mapenzi. Mpe mpawo mpo takonzyi kusima.

171 Pele cindi wakomena maningi, kapati nconzyo, yebo wabona,
wafuta. Kutali kufuta biyo, pele wakomena loko. Kristo
kakomena muli nduwe, kagusta munyono, kau gwisya muli
nduwe; kau tondela anze. Mbuli Leza ano njila, utondela nzae
buyo. Yebo wati, “Oh, mbwali muniini, mbwali mukubusyi,
mbobali bana baniini bali obo, ku kukazya akukwankwana.”
Pele, cintu citaanzi ulizi, Eco cila komena atala lya ncico. Ta
cijisi busena bumbi bwa ncico. “Oh, Nda kali kusulaika kubona
ceeci, a kusulaika ceeco. Pele, yebo ulizi, Ndi jisi buyo boobo
cakuti Nse bikkili maanu kuli ncico limbi.” Ula komena. Iiyi,
munene.

172 Yebo ulizi, cindi wanooli mukubusyi, ba taminina kuti inga
ujisi macise aakukomena cindi wano komena. Nywebo mulizi
eco Nce pandulula. Ca amba kuti uya bukomena maningi, aniini,
nywebo mulizi, wa bweza, maboko ako ayocisa, a maulu anu
ayo cisa cindi mwano komena, nobana. Nda kali kujisi, Nda kali
kuya bukomena maningi ciindi coonse. Oh, ma!

173 Ziindizimwi tu jisi macise aakukomena cindi twa sika
kuba baalumi a banakazi, cindi twa zyalwa mu Bwami bwa
Leza, Kristo. Pele, cintu kujatikizya ceeco, cila cisa; cintu
kujatikizya Ceeci, Cikubamba kukondwa a kukkomana. Macise
aakukomena. Uya buyandilila, kuya bukomena maningi, kuya
buba muntu mupati maningi, kuzwa obo mbokabede. Ula
konzya eno kulanga zintu atala.

174 Kutali kuti kukwazamuka kukomena ku makuko; eco
tacaambi cintu kujatikizya ncico; Pele ula kwazamuka mukati
omuno, wabona, kutali kwiinganya omuno. Mukati omuno,
omuno moelede kukomenena, kukomena maningi, mu moyo
wako, mu cibeela camukati. Cindi Kristo aboola mu moyo,
mpawo Uboola mu mulomo, mpawo Uboola mu meso. Uboola
mu mizeezo.

175 Ula boola mu mulomo, Uku bamba kwaambaula bwandeene,
yebo toci kanani mbuli mbokali kucita, Kristo wakanjila mu
mulomo wako. Kakomena lino kuzwa ku moyo wako, luyando

lwako ndo kajisi kuli Nguwe, mane ulakonzya kweendelezya
lulimi lwako. Mukwesu, eco ncintu cipati.

176 Mpawo, cintu citobela mulizi, cila komena mu meso ako.
I cintu citobela ulizi, ujana kuti, ezyo zintu zikulukulu zya
zisusi nzo kali kulanga limwi, uyo nyona mutwe wako. Uli
mukukomena.

177 Mpawo, cintu citaanzi ulizi, uci nyona mutwe wako, pele ula
yeeya. Mwabona? Kwainda ciindi, cila komena mu mizeezo yako;
to ciciyeeyi limbi pe. Mpawo waba musankwa mupati ncobeni.
Usika kuba mwaalumi, uzwide ausimide, koponena Mwami.
Aboobo, mpawo, uli muli Kristo mpawo, cilenge cipya.

178 Tino, cindi aba baapostolo niba katalika kutambula Ceeco,
oh, bakali kkomene kapati! Ba kayeeya, “Oh, ma, sa eci tacili
cibotuloko!” Mpawo Muuya Uusalala waka bazula, nkabela
bakali kumasena okuya, kabaponya baciswa a kucita zigambyo.

179 Lino kwakali mulombwana muniini wa zina lya Petro, a
Johane. Ba kainda ku mulyango, ulya wakali Mubotu, mu cipati
3 awo. Elyo ba. ..

180 Ni twa jisi ciindi cinji cakulanganya ncico; pele ta tujisi. Twe
elede kubinda lino, kuselemukila ku tumpango tusyoonto. Inga
ndatalika ntalisyo pesi kutasika ku chapita Njeli kwaambaula.
Aboobo, mpawo, wanjila mu kucicita. Ncibotu loko! Nku,
kabeela koonse, kabotu. Alimwi cili, koonse buyo nko Ci jana,
to yandi ku Ci siya. Cili buyo. . .

181 Amuswiilile, Nda kalibala Bbaibbele kwa myaka ili makumi
obilo ayotatwe. Elyo ikuti na Nse kabala cita muncali
omwe, inga Nke kambauka muli oyo muncali omwe, a cibalo
cipya busiku abumwi, cintu cipya busiku abumwi. Mwabona,
Nca kasimpe loko! Cili nanikidwe. Ikuti na Cili nanikidwe,
takukwe. . .Ta cijisi magolelo. Nca buteeli, kuyaku buteeli. Tkuti
na Ijwi lyomwe, “Ndime Mwami,” inga wakambauka ali eelyo
kwa myaka ya mamilioni ali mwaanda, alimwi inga kalili lipya
kubotu mbuli buzuba mbo Iwa kaambwa. Mwabona, ta ligoli
buya. Lila zumanana buyo, a kuyabuya, a kuyabuya, a kuyabuya,
a kuyabuya, a kuyabuya, a kuyabuya. Kunyina mamanino kuli
Ncico; ku zumanana buyo kuyabuya.

182 Lino amuswiilile kuli ceeci. Lino, basikwiiya, ba kajisi ciindi
cibotuloko. Lino Petro wakainka ku mulyango uutegwa Mubotu,
walo a Johane. Ba kali kutala okuya kabapaila, kuba a ciindi
cibotuloko. Elyo mpaawa kwakalede muntu a syoonto...wa
kali mulema. Muli muzyi muntu mulema mbwabede, kubee—
kubee nkutakonzya kweenda. Ndiza wakajisi coondamazwi, na
cintucimwi. “Wa kali mulema kuzwa mwida lya banyina.

183 Petro wakalanga, keenda munsi awo, kaambaula a Johane.
Kati, “Lino tuunka mu tempele, kuyo komba.” Kwaamba,
“Johane, lino sa tatu jisi ciindi cibotuloko?” Na, cintucimwi
mbuli ceeco; bulemu mu moyo wabo. Kacita kubee nkulangilila

eco nco bakali kwaamba, nkaambo bbunga a bantu bakaliko,
bakali loko perse-. . .Ba kapenzegwa kapati.

18¢ Mpaawo kwakalede muntu, kalemene kuzwa mwida lya
banyina; mukumbizi, mucete mudaala. Kalanga okuya; mpawo
wa kali kuyanda cintucimwi. Petro wakati, “Lino, nsiliva a
ngolida, Nse jisi. Nse jisi mali ali oonse. Pele mbuli ceeco Nce
jisi Nda cipa nduwe, ikuti na ula yanda ku cizumina.” Kumane
wa kamulanga, mbuli kuti wakali kuteelekezya kutambula
cintucimwi. Wa kati, “Mu Zina lya Jesu Kristo waku Nazareta,
koimikila weende.”

185 Lino aboobo muntu taka konzya kweenda. Aboobo Petro
wakainka a kumu bweza ku janza, walo a Johane, bobilo, a
kumu nyamuna. Kati, “Sa tocimvwi nco twaamba? Koimikila
weende.” Nce ncico. I mwaalumi wakaimikila. Elyo, ee, baa,
wa kati. . .I cintu citaanzi mulizi. .. Wakamu jatilila buyo awo
asyoonto, nkabela zifuwa zyango zyakaba kabotu aniini, mpawo
wa katalika kweenda.

186 Wa kati, “Ee, langisya awa!” Kumane ngooyo wa kaunka.
Lino cintu citaanzi mulizi, wa katalika kujontaila, a kusotauka,
a kuzuza.

187 Lino mulizi eco bantu ncoba kaamba na? Kati, “Ino ndipenzi
nzi ku baalumi?” Baa, baka batola mukati muya a kubauma, a
kuba bikka mu ntolongo. “Baa,” kati, “ta beelede kucita ceeci.
Tii cakaboola kwiinda mu cikombelo.” Mpaawo we. Lino cipati
ca 4, catalika:

Lino niba kacili kwaambila bantu, bapaizi, a
basilutwe ba tempele, a ba Saduki, baka basikila,

188 Petro abamwi bacikanana ku bantu. Oh, ba kali...
Amuswiilile atala awa, andi bweze buyo kampango komwe na
tobilo kunze lya ceeci, mu cipati ca 3, kubaanga nku cigwasilizya
aniini awa, atu bweze kampango ka 20:

Lino uyo tuma Jesu. ..(Petro kakambauka.)...uyo
tuma Jesu . . ., oyo waka kambaukwa kale kuli ndinywe:

189 Kwiinda mu basinsimi a zintuzyonse, mwabona, kabaambila
kuti beelede ku citambula, pele tiiba kacita. Wa kabaambila
kaindi okuya, kati, “A maanza mabi mwakabambula Sibwami
wa Buumi.” Wa kabaambila. Kati, “Wa kacicita kwiinda ku
kutaziba, nkaambo Leza wakati mwakali nocicita.”

190 Nkaambonzi abo bapainzi ncota kasyomena? Nkaambonzi
bantu basalala, ncoba...Oh, Nse konzyi kulekela eci
kwiindilila, Mukwesu Neville. [Mukwesu Neville waamba,
“Ameni. Kozumanana ncobeni.”—Mul.] Amulange, bantu,
bakombi basalala, kabapona mu mumuni oonse ngo baka jisi,
a zintuzyonse zimbi! Bantu, bakombi basalala, alimwi, “Tiiba
kakonzya,” Bbaibbele lya kati, “teeba kakonzya kumu syoma
Mwami Jesu.” Nkaambonzi? Leza wakali cikanzide kale.

191 Tsaya waka caamba, a kuti, “Bali jisi meso. . .” Kati, “Teeba
kakonzya kumu syoma Mwami,” nkaambo Isaya waka laambide,
kunsi lya bunanike. Leza wakacilosezya kuli nguwe, kutandila
myaka ili myaanda ya lusele kabatana kusika. Kati, “Bali
jisi meso, nkabela taba konzyi kubona; matwi, taba konzyi
kumvwa.” Elyo, nkikaako, tiiba kakonzya kumu tambula Jesu.
Takukwe makani obo nko bakali kuyanda kusyoma, kwakali
cintucimwi eco catakali kukonzya kubalekela, nkaambo Leza
wakaambide boobo.

192 Mukwesu, weelede kuba muntu uukkomene maningi mu
inyika, kuziba, cifumo cino, kuti uli kkede awa mbuli musyomi
aa Mwami Jesu. liyi, omunene, omukwesu! To ibaluki, na
sizibi tazi eco nco caamba, kuti cindi Leza Singuzuzyonse
akonkomona ku moyo wakwe! Baa, taakwe cintu mbuli ncico,
ali onse. Inga to...Inga wa lingula a kuvwentauzya majulu,
nkabela inga tojana cintu cili coonse ceelene kuli ceeco, kuti obo
Leza, uusalala uutagoli mbwanga waseluka a kukonkomona ku
moyo wa mulyango wa sizibi, akuyanda kupona kabali balongwe
bamunsi antomwe anguwe. Fyuu! Ceelede ku twaangulula,
tonse.

193 Lino mwabona. Amulangilile awa. Wa kati, “Kwaka
kambauka kale kuli ndinywe.”

194 Tino amuswiilile. Kakutanaba nokuba kuzyalwa, na
kakutanaba noiba inyika ya zambangulwe, inyika ya
zambangulwe, kaitana nyonyoonwa ku maanzi, Jesu Kristo
waka kambaukwa ku bantu. Mu muunda wa Edeni, Jesu Kristo
waka kambaukwa ku bantu. Sena mwakalizi obo?

195 Cindi Jesu nakafwa aa ciingano, ku kuzulizya. . . Oyo wakali
Jesu, kutali Muuya Uusalala muli Nguwe. Mwabona? Cindi
Na kafwa aa ciingano, a buntu Bwakwe, kutali Muuya wa
Leza, pele buntu Bwakwe bwakaunka ku gehena, nkaambo Wa
keelede kucita. I Bbaibbele lyakati Wa keelede cita. Pele Jesu
wakasyomede kuti Uyo buka alubo mu mazuba otatwe, nkaambo
Wa kalizi kuti mu mazuba otatwe kubola nikwakatalika kuba.

196 Awalo Davida wakati, “Nse kasiyi Umwi Wangu uusalala
kubona kubola, naanka kuti Nka siye buntu Bwakwe mu
gehena.”

197 Jesu wakati, “Amu unyonyoone oyu mubili, mu mazuba
otatwe uyo buka alubo.” Mu mazuba otatwe! Ta kali momuya
kukkwanya, kwa kaindi kaniini, mazuba otatwe. Ca kali
ciindicimwi mukati ka mazuba ayo otatwe, Na keelede buka
alubo. Nkambo Wa kalizi kuti Uyo unka ku. ..mubili Wakwe
uyo talika kubola, mu majwi aantangalala; ni wakatalika
kubola, kuyabaala, mazuba otatwe ainda.

198 Elyo Wa kalizi kuti taakwe seelo lyomwe lyakali nobola,
nkambo Wa kati, “Nse kalekeli Umwi Wangu uusalala kubona
kubola.” Aleluya! Jesu, a Lugwalo lomwe luzutu, wakananan

kwiinda ku mukambausi wakawide, kunsi lya bunanike, waka
cisyoma, a kusyoma buntu Bwakwe kuya ku gehena. Mbo
mbubo. [Kabeela katakwecintu aa teepu—Mul.]

199 Lino Wa kaunka kuyo kambaukila buntu bwakali mu
ntolongo, obo bata keempwa mu kukkazikamoyo ku mazuba
akwa Nowa, kuciindi bwaato nobwakali kubambwa.

200 Ba kali jisi Enoki a boonse bamwi babo, a mapiramidi a
zintuzyonse, mbuli mbo baka ayaka. A kuba kambaukila Mwami
Jesu Kristo, nkabela baakaka Li tambula. Mukuba basikainya,
basikulisumpula, mpawo baakaka ku Li tambula!

201 TLino Jesu wakasika ku milyango ya gehena, a kuti,
“Ndime Oyo basinsimi ngo bakaamba kuti uyooba kookuno.”
[Mukwesu Branham wakonkomona aa cikambaukilo—Mul.]
Aleluya! “Nywebo mwabona Ndili waano! Ijwi lya Leza tali
kakilwi. Zyuulu zya myaka zyakainda, myaka ili zyuulu zyone,
pele Ndili waano. Bulowa Bwangu buli aa Kalivari cifumo cino.
Masimpe. Ijwi lya Leza ndya kasimpe, aboobo nkaambonzi tee
mwa keempwa?” Ba kali sweekede a kunyonyooka.

202 Mbubonya mbo ciya kuba cindi ca Kuboola kwa Mwami
akuboola alubo. Ijwi lya Leza tali kakilwi. Eco Nca kaamba
kuti ciyo citika, taakwe cintu cikonzya ku Ci lesya. Taakwe
cisinkila cikonzya ku Ci lesya. Takukwe makani obo ziindi mbo
zicinca, obo bantu mbo bacinca, obo bakambausi mbo bacinca,
obo mambungano mbwa cinca, Ijwi lya Leza liyo bedelela, liyo
boola. Uyo oba kookuno. Uyo boola mu bulemu Bwakwe, a
boonse Baangelo Bakwe. Mbo mbubo. Ijwi lya Leza lya kaamba
boobo.

203 Alimwi buzuba bumwi, muntu aumwi ukkede mu kaanda
aka, sunu, uyo pa bumboni, ku Mu bona kanjila mu Bulemu. Uyo
boola, ku lutangalo lwako na buusu bwako, bumwi na bumbi.
Mbo mbubo. We elede kuboola. Ijwi lya Leza tali kakilwi.

20¢  Amuyeeye Cibumbwa ca Bulubusi kutala kuya, ku kuboko,
masiku ayo. Ndi yeeyela kuti Nda kacaamba kale kuno. Nda
kabona oto tuyni tuniini wakainda tu sipalo katulede awo,
kuzunguluka eelyo gilazi pati alya, amitwe miniini yakaindi
kayuumidwe. Nda kaambila mweenzyi, Nda kati, “Ee, ino, balo
kuya?”

205 Wa kati, “Ee, ba kajisi guwo lyamvula masiku ainda.” Elyo
wa kati, “Cindi mimuni niyakali aa Cibumbwa ca Bulubusi, i
tuyuni tuniini twakaindi twaka jatwa omuya mu guwo lyamvula,
a mudima, eno mubusena bwa kusola kubelesya mumuni,
kuulukila kuli kabotu, twa kauluka kuuma, kusola kuuzima.”
Lino, mumuni nguonya oyo waka tucitya kufwa, niwa katucitya
kupona, ikuti na twaka ubelesya kabotu. Wa kati, “Elyo tuli lede
awo, nkaambo boongo bwato bwaumwa kuzwa. Twa kali kusola
kuzima mumuni oyo. Katambula mumuni, a kwaamba, ‘twaku
lumba, a kuulekela ku tusololela; twa kasola kuuuma kuzima.”

Nda kati, “Alumbwe Leza!”

206 Batasyomi mubukombi bayo buka, tuyanza twabuzumini
tuyo buka, bantu kabati, “I Bbaibbele tali luleme. Tali
nanikidwe.” Bali mukuuma buyo kugusya boongo bwabo.
Kakuli, nilyakali kukonzya kubatola—nilyakali kukonzya
kubatola ku Bulemu. Walo Mumuni, lampi, ku kazila, a ku bantu.
Lino kufumbwa mwaalumi na mwanakazi unga watambula Ijwi
lya Leza, a kwaamba kuti, “Inga nse Li mvwisya, pele, Mwami,
Njo endela muli Ndilyo kukuba Mumuni.”

Tuyo enda mu Mumuni, oyo Mumuni mubotu,

Uzwa oko madosi amume wa luse nkwa
balama;

Kutu mwekela toonse, masikati a masiku,

Jesu, Mumuni wa inyika.

207 Masimpe, tuyo enda mu Mumuni. Kutali kusola Kuu zima,
kutali kusola kwaamba kuti, “Eci tacili kabotu. Eci cili lubide.
Elyo, Eco, tacili kabotu. Alimwi Eco tacili kabotu.”

208 O Leza, uta ndilekeli kuuma Mumuni Wako. Andu Utambule
mu moyo wangu, akuti, “Uli luleme, Mwami. Mpawo Njo endila
mu Mumuni.”

209 Balo bayuni niba kukonzya kubweza mumuni oyo, a
kuulingula konse ncobeni, cindi niwakali kuselemuka kwinda
omuya; a kuzumanana moonya mu kampetu kabotu kunsi lya
ng’anda imwi kubusena bumwi, mu ciyusilo kubusena bumwi,
alimwi niba kwabililwa kuzwa ku guwo lyamvula.

210 Ku guwo eli pati lyamvula lya tulengwa, guwo pati lyamvula
lya kancimwa, guwo patilyamvula lya Leza. “O Leza, ta ndilekeli
kusola kuuzima Mumuni. Andi Ubelesye kweendela mumo.
Ndila Usyoma, Mwami.” Nceeco we. Kweendila mu Mumuni.
“Mbuli Mbwe Ubona mu Lugwalo, oyo Mumuni. Ndi Ijwi
lya Leza, alimwi andeendele muli Nguwo. Mwami, Mwami,
andeendele muli Nguwo; kutasola, kutasola Kuu kaka.”

Lino uyo tuma Jesu. ..oyo wakambaukwa kale kuli
ndinywe:

Walo i majulu aelede kutambula, kusikila ku ciindi ca
kubukulusya kwa zintu zyoonse, eco Leza nca kaamba
ku mulomo wa basinsimi bakwe boonse basalala kuzwa
ku malengelo aa inyika.

211 Kampango 21 ka cipati 3, “Koonse kuboozezya kwa zintu
zyoonse,” cindi kwaaku majulu mapya, nyika mpya, mfulumende
mpya, buvubi bupya, oh, ma, mwaami mupya, buumi bupya,
matalikilo mapya aatakwe magolelo, oh, ma, bukkalo bupya,
ciindi cipya, bantu bapya.

212 Oh, Ndili kkomene kapati kuti Ndi jisi cisyomezyo ca Leza,
citakakilwi loko, cakuti Wa kaunka ku gehena kuyo peda
bumboni kuli ncico. I Leza nguwenya waka ndisyomezya kuti



KUPONESEGWA KWA BULEZA 31

Ndi yooba okuya a Buumi buteeli, nkaambo Nda kamu tambula
Mwana Wakwe, Kristo Jesu, a kuli syoma ijwi lyoonse Ndya
kaamba kuba Bwini. Ceelede buyo kubako! Oh, ma! Ino ncintu
cibotuloko!

213 Obo mbo tweelede kuba mu luyando a Nguwe, oyo Umwi,
mubotu utakakilwi, Uusalala wa Leza! Obo mbo tweelede
ku Mu yanda, a kulekela zintuzyonse zimbi kuba zitobela!
Zintuzyonse, nouba mung’anda yako, nouba mukwasyi wako,
noziba zintuzyonse, nobaba bantu bako boonse, zintuzyonse
zimbi, zibe zitobela. “Oyo uta kasiyi bausi, baama, mucizi,
munyina, mulumi, mukaintu, bana, na muunzi, kufumbwa mbo
cibede, akutobela Ndime, tae leli kwiitwa kuti ngu Wangu.
Alimwi oyo uya kubikka janza lyakwe kujamba nkabela akwalo
kacebuka, taeleli kulima.”

214 Kondipa Mafuta mu lampi lyangu, Mwami. O Leza, kondi
zuzya buyo alimwi a alimwi. Kondi sita kuzwa ku zintu zya
inyika. Akube kuti Ndi sitwe kuzwa ku zintu zyoonse zitali zya
bunaleza, nce ncico Nce yanda. Lekela Muuya Wako Uusalala
uboole kuli ndime, a kundi bamba kusitwa kuzwa ku zintu
zyoonse zya inyika.

215 Ndi yanda kubona Jesu. Ndi yanda kubona Jesu. Sa
tamuciti? Mbo mbubo. Jesu, Mufutuli wangu, ngwa bwini
loko! Pele cindi Nda akusika kunkomwe oyo ya Nyika ili
kulaale, kusika okuya mu Cisi cipya, kutaziba muntu, mpawo
Ndiyo yanda kubona Jesu. Ndi lizi Ndi yooba a Mweenzuma
Okuya. Tamuciti na? Mpawo Jesu uyo nditondezya baama, Uyo
nditondezya bayandwa bangu, a boonse bayandwa bangu kaba
ndizungulukide mpawo. Humu!

216 Nce cindi “kuboozezya kwa zintu zyoonse.
Amuswiilile. Andi cibale eco alubo, kampango ka 21.

Walo i majulu aelede kutambula (nkokuti, majulu
aelede kutambula Jesu, mwabona) kusikila ciindi
ca kubukulusya kwa zintu zyoonse—zintu zyoonse
Leza nzya kaamba ku mulomo wa. . .basinsimi bakwe
basalala kuzwa ku malengelo aa inyika.

217 Oh, ma! Ino wakali muntu unanikidwe oyo wakaimvwi
alya! Nekubaboobo, Bbaibbele lyakati, “Wa kali muntu buyo
utayiide.” Wa kaponya muntu wakali ku mulyango uutegwa
Mubotu, kwiinda mu lusyomo lwakwe mu Zina lya Jesu Kristo.
Nconzyo.

218 Alimwi balo, bamayi ba bukombi, Bamadokota balwiiyo
Ilwa Buleza, baklai nkumekume, abakali bapati maningi mu
cikombelo amuli zyonse, kati, “Mumwaange ulya muntu!
Mumubikke mu ntolongo! Baa, obo buzumini bwiidene, mbu
fubafuba!”

219 Pele wa kalizi eco ncakali kwaambaula. Ba kabaziba kuti,
bakali antoomwe a Jesu.

”

Mwabona?

220 O Leza, inzya, olo—olo ndo lwiiyo Ndwe yanda. Ikuti na Nda
konzya kupona munsi loko kuli Leza mane bamwi bakakonzye
kubona Kristo muli ndime, a Kristo muli ndinywe, olo ndo lwiiyo
loonse Ndwe bikkila maanu. Awo mpe mpawo Mpe yanda kuba.

221 Nse yandi kuti baambe kuteeti, “Ee, lino bwaambe bwakwe
bwa cisyobo buli kabotu loko, alimwi ujisi lwiiyo luli boobo,
alimwi uli luzyi lwiiyo lwabukombi.” Oh, ma! Leza, kogwisya
ceeco. Ta—Ta ndi...Ta ndi cijisi, alimwi Ndili kkomene kuli
ncico. Mwabona?

222 Andi be a Jesu, oko Nkwe konzya kweenda, a bantu
kabati, “Oyo mulombwana, Nse mu syomi, Ndi...pele wa—
wa kali a Jesu ncobeni.” Kuti, sa eco ncencico ncoyanda kuti
bakaambe kujatikizya nduwe? “Oyo mwanakazi, musimbi oyo,
mwaalumi oyo, mwanakazi oyo, wakali a Jesu. liyi, munene.
Ee, amulangilile buumi bwabo. Amulange nzila mbo bapona,
a kulangilila nzila mbo beenda. Amulangilile obo Leza mbwa
balongezya a kubalemeka. Elyo cindi bano jisi bulubizi bwabo
a zintu, mbuli boobo, ca mana buyo, mbuli boobo, alimwi bala
zumanana kweenda, obo.” Oh, ma, eyo nje nzila Mbwe yanda
kuba. Mulacita na?

223 Lino, kwa maminiti ali kkumi, atu bale ceeci, cimwi ca
chipati eci, na kutalikila cipati eci, mubwini, ca 4 chi-. . .cipati
ca 4.

Lino na kali kwaambila bantu, alimwi a bapaizi, a ba
Saduki ba tempele, a ba Saduki (mubwini) mu i...ba
tempele, a ba Saduki, baka basikila,

22¢ Lino mbaaba ba Saduki, abo bata syomi. Ii ciimo cini
ca mambungano ya sunu, ayo ata syomi mu cigambyociinda.
Tiiba kakonzya buyo kucisyoma. Lino amuyeeye, amuyeeye, kuli
bantu asunu bata syomi mu i—i Muuya Uusalala kuulela a
kweendelezya Mbungano. Taba syomi mu maleele. Taba syomi
mu zitondezyo. Taba syomi mu cigambyociinda. Taba konzyi
buya kucisyoma. Lino, oyo muuya tacili cintu cipya. Nceeci we
mpoonya awa aaba Saduki. Ba kali kusyoma cintu nciconya.
Mwabona, myuuya taifwi, bantu balafwa, myuuya ila zumanana.

225 Leza wakatola Muuya Wakwe, katola muntu Wakwe, Eliya,
a cibeela cabubili ca Muuya Wakwe cakasika aali Elisha. Sa
mbo mbubo? Mpawo kutandila myaka ili myaanda ya lusele
yakainda, wakaboola ali Johane Mubapatizi. Sa mbo mbubo? A
kuzumanan nkoonya muciindi ca buzuba bwamamanino alubo.
Je-. ..

226 Leza wamu katola Mwana Wakwe, Mwami Jesu. Mula
syoma obo? Pele Muuya Wakwe waka joka. Sa mbo mbubo?
Wakali aali Martin Luther. Wa kali aali John Wesley. Wa kali
kuya buselemuka kwiinda mu bukkalo. Wakali aali Sankey,
Moody, Finney, Knox, Calvin, boonse babo, nywebo mwabona.
Kasika ncobeni muciindi, alimwi eno uciya buzumanana asunu.

Amulange bana babo kaindi okuya, ba kazikaka zintuzyonse
bantu nzoba kali kusyoma mo; pele kutali basikutalisya.

227 Cindi ni Nda kaimikila kutali ciindi cilamfu cainda kumbali
lya oyo sikutalisya mupati nkeimvwi awo, Nda kalanga elyo
Nda kayeeya, “O Leza, langa okuya, Dwight Moody.” Nda
kayeeya, “Langa atala awa. Lino oyo muntu, zintu nzya
kasyoma mo; nguzu zya Leza, cigambyociinda. Watakayiide!
Mabbuku akwe ngo mubala, mwabona oyo waka alemba. Wa
kaalemba, mwini, pele nguni waka londola? Bwaambe bwakwe
bwacisyobo bwakali bubbi. Wa kajisi lwiiyo lwa giledi thrii, kali
mudaala sikubambulula mabbusu. Pele, mukwesu, wa katuma
bantu bali cisela ca milioni kuli Leza. Mwabona? Ino cakali
cinzi? Niba kamutanda mu mbungano, a kwaamba kuti wakali
sikwiindilizya a zintuzyonse zimbi. Pele wa kaunka kubusena a
kubona nkamu ya bantu. . .

228 Wa kajisi mulumbe ku moyo wakwe. Wa kacita kukambauka
maningi, ta kazi cakucita. Aboobo wa kaunka kuyo leta bbokesi
lya mabbusu kuzwa ku muntu; lya mapulanga, pati, likulukulu,
bbokesi lya mapulanga lyakali kubikkilwa mabbusu. Kabbadela
kkobili kuli ndilyo. Kalibikka ku kkona. Alimwi aba bantu
kaainda munsi. Wa kaimikila awo a kukambauka, nkoonya ku
kkona, kuli mbabo, mbuli boobo. Mbo mbubo. Lino Ndi yeeya
mbungano eyo nja kajisi, a kulanga Moody Bible sunu.

229 Alimwi Nda kayeeya, “Amulange John Wesley!” Cindi Ne
kaimikila moonya mu busena awo muntu mpa kafwida. Nda
kasamide cikobela cakwe nca kajisi, cakabambidwe kubalama.
Ba kacibikka ku makuko angu, mu kulemeka buyo kuba kokuya,
cindi Ne kakombela mwaami. Cindi...Elyo ku cibikka aa
makuko angu. Nda kaimikila ku cikambaukilo cakwe, kuti
oko nkwakali kuunka cifumo acimwi aa faivi okuloko, a
kukambaukila bantu bali myaanda ili kkumi ayosanwe.

230 Nda kakkala mu cuuno cakwe, awo mpa kawina sikulwana
nkuku oyo...mulombwana wakali kulwana, wakali kucitya
bakombwe kulwana. Wa kamuwinina kuli Kristo. Elyo waka
jisi cikutu ali ncico, mbuli boobu, a meja obilo mapati, a
busena mbuli boobu bwakali ku lubazu olu mbuli waawa, awo
mpo bakali kubweza bulunguluzi bwa kulwana. Lino Wesley
nakamana kusanduka, Wesley waka sandula muntu oyu kuya
kuli Kristo, mpawo wa kamupa cuuno. Lino Nda kakkala mu
cuuno a—a kukomba.

231 Nda kakkala mucuuno cakwe omo, wa kaliko moonya omuno
mu America, kajisi kampatikwa kakwe kaniini ka kaziye kunze
lya nkako, cindi na kali kukkala kusule aa mbizi yakwe, kanyona
mwakubikkila maulu mbuli boobu. Lino mu lweendo lwakwe
kaboola okuno, a Asbury a bamwi, wa kali kunga wakkala
awo a kulemba milumbe yakwe a zintu, mbuli obo, mbuli
Leza mbwakali kunga waupa kuli nguwe. Mbuli mbwa takali

kukonzya nokuba kubweza ciindi ca kwiima ali oonse, wa kali
kweendela aa mbizi yakwe, nkoonya kuno mu America, kakkala
mucuuno. Elyo Nda kayeeya, “O Leza!”

232 Nda kaimikila oko kwa kayakila ciibalusyo cakwe eco. Oko,
ciindi cimwi, kukambauka kuponesegwa kwa Buleza, mbungano
mpati yaku England ya kaangulula mwaaba, ababwa batobezya
okuya, aku bainzya aakati cindi Wesley nakali kukambauka
kuponesegwa kwa Buleza. Mpawo Wesley waka tondeka munwe
wakwe ku busyu bwakwe, a kuti, “I zuba tali kobbila, aa mutwe
wako, ziindi zyotatwe, nkabela uno ndiitila ku kukombela.” Lino
mwaalumi wakafwa magolezya ayo nkambo kakukwelana kwa
milambi mwida, ka mwiita, Wesley kusika kuzo mupailila.

233 Oyo muntu nguwenya, inga wakkala mu mbungano yako a
kumvwa Dr. Church a bamwi, njiisyo nzyoonya zya mbungano
njionya yaka syoma cintu nciconya, kukaka Bbaibbele kuti lili
nanikidwe. Leza koba a luse. Nse yandi kabunga.

23¢ Pele ndigwasye kupona kutegwa mu nzyalani yangu. . .Nta
kaimikili mu nzyalani imbi, Nta kabi a cintu caku babeteka, Nta
ka imikili mu Lubeta a mbabo, pele Njo elela kwiimikila mu
Lubeta a baalumi a banakazi abo Mbe kapona abo, awo mpo
cijisi makani mu bubuke. Cindi mazuba angu akumana alimwi
Nda kumana kucita Mbwe konzya, ikuti na Ndili mulanda
wa Leza, Leza uyo Mu busizya muntu umbi mu buzuba obo
cindi Nda tanooliko. Aboobo taku yandikani kuli ndime kuyaka
cintucimwi ku lwiiyo lwangu lwabukombi, mebo kuponena mu
Mumuni oyo Ngwe jisi, a kulindila mane. . .ali Leza ku nzyalani
itobela kuboola. Uyo oba a muntu okuya cindi nzyalani eyo
yaakuyutuka. Ameni. Oh, ma!

235 “Muku bijilwa.” Amuswiilile kuli baaba Basaduki.

Mukuba bakali baka yiisya bantu, a kukambauka
kwiinda muli Jesu bubuke bwa bafu, i cigambyociinda.

236 “Oh,” ba lati, “eco. ..Oh, tula syoma mu bubuke bwa bafu.
Pele lino, kuponesegwa kwa Buleza a zintu zimbi, ezyo zitako.”
Baa, ngu dyabulosi nguwenya. Ncintu nciconya. Mwabona?

237 Lino, mazuba ayo, ba kati, “Oh, tu lizi kuti Ula konzya
kuponya. Pele Ula libamba kuba Leza Mwini, cindi Na jatila
zibi.” Lino oyo dyabulosi nguonya waka cijosya ncobeni,
kwaamba, “Sunu Ula konzya kujatila zibi, pele Ta konzyi
kuponya.”

238 Tkuti na Ngu Leza, Ula konzya kuponya, kufutula, kojatila
zibi, na kufumbwa cintu. Ucili Leza, mbobuca nguwenya, sunu,
amuya myaaka. Amulange.

Lino baka bajata, a kuba bikka mu ntolongo
kusikila buzuba bwakatobela: nkambo lino cakali
ciindi cakumazuba.

Nekubaboobo bunji bwabo abo bakamvwa ijwi lya
kasyoma;. . .

239 Nkaambonzi? Nkaambonzi bamwi babo ncoba kasyoma,
kakuli bamwi tiiba kacita? Oh, mukwesu, bamwi bakasalilidwe
Buumi buteeli, abamwi bakasalilidwe kupegwa mulandu
walyoonse. Ako nkekaambo. Obo mbombubo. Jesu wakati,
“Taakwe muntu ukonzya kuboola, cita lutaanzi Ba Taata bamu
tondezya. Taata Wangu. ..”

240 Mbobuti nswi mboi konzya kuluma namola wa fulwe?
Mwabona? Konzyi kucicita. I nyota ya nswi iliindene ku nyota
ya siluubilili wamu maanzi. I nzoka a nswi tazi jisi cilyo comwe.
Mwabona eco Nce pandulula? Iiyi, munene. I nswi lyoonse
ncintu comwe, nkambo ya kazyalwa kali nswi. Iyo oba nswi
kwalyoonse. Lino oyu muntu inga wapandulula. ..Oyu fulwe
inga wayanda kuba nswi. Fulwe uli jisi nyama ya nswi muli
nguwe, pele tali nswi. Uli jisi nyama imbi muli nguwe, awalo. Ta
kabi nswi. Peepe, munene. Naanka inswi taikabi fulwe. Nkambo
wakatalika, kali fulwe, ucinooli fulwe. Alimwi yakatalika, kaili
nswi icinooli nswi.

241 Lino mwaalumi a mwanakazi oonse, aleluya, oyo wakasola
kuzyalwa cakumaninina ku Muuya wa Leza, inga wawa. Iiyi,
munene. Cindi wa joka kumasena, uyooba muntu usampukide
maningi ngo kasola kulota mu buumi bwako, mane uka bweede.
Linoikuti na uka kakilwe kucicita, Leza uyo gusya buumi bwako
kuzwa aa nyika. Leza wakasyomezya kucicita.

242 Okuno kutali ciindi cilamfu cainda, Nda kanjila mu Garaji
ya Vorgang kunselelo okuno, elyo Nda kali kwaambaula
ku mukambausi mubotu uuli ngu simukoboma okuno. Lino
lyoonse Nda kajisi bulemu bupati maningi ku muntu. Wa kali
muntu mubotu, mukambausi mubotu. Wakeenda mu tugwagwa
otu kuciindi ca mapenzi amakwebo, kusambala zipange zya
Rawleigh, kutegwa kakambauka Makanimabotu. liyi, munene.

243 Muntu umwi waka mufuubazya, mpoonya awa aa Seventh
Street, kati, “Nkaambonzi to—to citi boobu-a-boobu?”

244 Wa kati, “Munene, oku nkupona kululeme.” Wa kati, “Ndila
sambala awa, zipange zimwi, azintu mbuli busi bwafulawa,
kufumbwa mbocibede, kucita ku bubotu Mbwe konzya, nkambo
Ndili mukutausi wa Makanimabotu.” Nkoonya okuno ku
mbungano ya Leza; wakali Mukwesu Ramsey. Elyo wa kati, “Ndi
cita ku bubotu Mbwe konzya.” Elyo aboobo wa kaambila muntu.
Wa kali zyedwe ncobeni ku Muuya wa Leza.

245 Nda kanjila mu Garaji ya Osborne anselelo awa, buzuba
bumwi. Wa kati...Nda kati, “Leza aku longezye, Mukwesu
Ramsey.” Nda kati. .. Wa kali muntu mucete. Nda kati, “Langa
mootokala wangu wakaindi okuno; eelede kubweza lweendo.”
Nda kati, “Kajisi ciindi cibotuloko.” Nda kati, “Ndi lombozya
kuti wakali a ndime, Mukwesu Ramsey.”

Kati, “Ee, Nda yeeyela, ni caali kabotu, Billy.”
246 Nda kamulanga koonse. Nda kayeeya, “Eco ta cimvwiki
kabotu.” Nywebo mulizi, inga waziba cindi cintucimwi cano
citika. Nda kamulanga.

247 Wa kati, “Mukwesu Branham, Ndi yeeyela kuti ulizi kuti Nse
cimubelekeli limbi Mwami.”

Elyo Nda kati, “Inzi?” Nda—Nda kati, “Lino uli mukudana
buyo ndime.”
Wa kati, “Peepe, Nse ci Mu belekeli limbi.”

248 Ke, Nda kayeeya kuti wakacili kundi sobanya buyo.
Nda kazumanana kuzwa. Nda kainka ku muunzi. Nda
kaambila Meda kujatikizya ncico. Nda kati, “Mukwesu Ramsey
wandaambila kuti taci mubelekeli Mwami. Kuli cintucimwi
kujatikizya ceeco, Meda, eco tacili kabotu ncobeni.”

249 Caka ndilibilisya kuyeeya. Nda kajoka alimwi. Nda kati,
“Mukwesu Ramsey, boola okuno, Ndi yanda kwaambaula kuli
nduwe asyoonto.”

Wa kati, “Ncibotu, Billy.”

250 Nda keenda abusena. Nda kati, “Mukwesu Ramsey, Nda
kali kookuno mazuba masyoonto ainda, kwalo waka ndaambila
tokacili kumubelekela Mwami.” Nda kati, “Wakali kundeeneena
buyo, embo na?”

Wa kati, “Peepe, peepe.”
251 Nda kati, “Mukwesu Ramsey, waamba kuti tocimu belekeli
limbi Mwami?”

Kati, “Peepe.” Wa kati, “Nda kawa.”

252 Nda kati, “Ee, Mukwesu Ramsey, ncibotu wajoka kuli Leza.”
Nda kati, “Boola, atweende ku muswaangano.”

253 Kati, “Peepe, Billy.” Kati, “Ta—Ta ndikwe makani aku Mu
belekela limbi.” Kati, “Ndi buyo...”

Nda kati, “Ula Mu syoma?”

254 Wa kati, “Oh, Nda Mu syoma, pele Ta ndici Mu belekeli. Nda
kaleka.” Kati, “Kwakali zintu zinji loko.”

Nda kati, “Mukwesu Ramsey, uta langi zintu, ko Mu langa.”

255 Kumane wa kati, “Ee, Mukwesu Branham,” wa kati, “Ta
ndici belekeli ncobeni Mwami, alimwi inga Nda sala kuta
caambaula.”

Nda kati, “Ee, mukwesu, Leza abe a nduwe, aku gwasye.”
Mpawo mazuba masyoonto kumane boobo, wa kaciswa.

256 Mukutausi umbi, Nse koliita zina lyakwe, nkaambo Nseli
masimpe, Nda syoma uli kkede kusule ndyoonya lino, oyu
mukutausi wakainka kuli nguwe, mulongwe wamunsi, kati,
“Mukwesu Ramsey, sa toyandi kuboola, kubelekela Mwami?”

257 Wa kati, “Peepe.” Leza kamupa, kwiinda mu batumwa
Bakwe, ziindi zyobilo, zyakucenjezya. Wa kati, “Peepe.” Mu
maora masyoonto kuzwa eelyo, Wa kamunyamuna mu maboko
Aakwe, nkabela wa kaunka ku Muunzi. Leza waka mugwisya
aa nyika. Iiyi, munene.

258 Amuyeeye, Paulo, eco nca kabaambila okuya, oyu muntu
watakali kuyanda kuswiilila Makanimabotu? Wa kati, “Amu
mubikke kuli dyabulosi, ku kunyonyooka kwa mubili wakwe,
kuti buntu bwakwe buka futuke.” Mbo mbubo. To konzyi
kusobanya Leza. Mukwesu, eelyo Ijwi lili nanikidwe, Ijwi
lyoonse lya Ndilyo lilikkede nkoonya kugama ku muncali waku
zyulila. Mbo mbubo. Uyo sala kweendelana. ..Pele ikuti na
wakasola kuzyalwa ku Muuya wa Leza, uli mwana wa Leza.

259 Lino, yebo wa njila. Inziba a cikwaangala, bobile, bakali mu
bwaato. Ni ncobeni.

260 Cindi niba kaangulula cikwaangala wakaindi; atu
kozyanisye ceeco mbuli kuwa. I cikwaangala wakaindi
wakauluka kuzwa ku mubili uufwide kuyaku mubili, alimwi
wa kabweza mutunta uufwide wakaindi. Wa kali kabotu.
Tii cakabamba Iwandaano kuli nguwe, nkaambo wakali
cikwaangala, ku kutalika. Bupange bwakwe, kuyandisya
kwakwe, kulya kwakwe kwabudodoodo tee kwakakonzya
kutamfunya cintu cili boobo. Nkaambonzi? Wa kazyalwa
amusyobo oyo wakulya budodoodo. Mwabona, mululwe wakwe
a zintu muli nguwe zyakali kubamba mibili eyo yakafwide
yakaindi...a kubamba cakulya cakwe. Pele cindi...Wa
kakkutila.

261 Alimwi mwabede amuntu onse, Ta ndikwe ndaba na ciindi
cilamfu buti nokali mu cikombelo, aku kwaangulwida mu
inyika; ikuti na ucikonzya kuunka a kucita zintu nzo kacita
ciindi cimwi, a ku cibotelwa, citondezya kuti tona boola kuli
Leza.

262 Pele cindi na kayaangulula nziba, kubona eco ncoya kalino
cita. Ii nziba tai jisi mululwe uli oonse. Ta ikonzyi kutamfunya
cintu eco. Ikuti na ca yazilya, inga zya ijaya. Pele nziba, yakali
kunga yasola kuulukila aansi; “fyuu,” tee yaka cizunda. Ya
kali kunga wasola kuulukila aansi; “fyuu,” tee yaka cizunda.
Ua kakkala mu citeo ciniini, kuti ijane kulyookezya kumwi.
Kumane ya kacela itu lya olifa akulibikka ku lyalyo; ya kajoka
a kukonkomona aa mulyango. “Taata Nowa, kojula undi lekela
kunjila. Nse konzyi ku czunda alya.”

263 Mwaalumi na mwanakazi oonse wakazyalwa ku Muuya wa
Leza, masimpe, inga wawa. Pele, mukwesu, ikuti na uli mwana
wa Leza, to konzyi ku ziiminina zintu zya inyika, nkaambo zintu
zyako zitamfunya zya kacincwa.

Petro wakati, “Mwami, nkokuli nko tunga twa unka?”

264 Cindi Na kati, “Sena muyanda kuunka anywebo?” Cindi
bamwi babo niba kamwaika.

265 Kati, “Nkokuli nko tunga twa unka? Ino inga twa cita nzi?
Ndo Nduwe olikke ujisi Buumi Butamani. Mpawo nkokuli nko
tunga twa unka?”

266 Ngooyu mpali, kaimvwi awa mu nguzu Zyakwe,
kananikidwe Muuya Uusalala, muapostolo a musinsimi lino.
Aleluya! Oh, obo Mbwe yanda ku cibona! “Nekubaboobo bamwi
babo bakasyoma,” nkaambo bakali Ci jisi, baka kanzilidwe
Buumi buteeli, cindi oyu mukambausi naka kambauka.

267 Ino wakacita nzi, Mukwesu Neville? Mpoonya akati ka
nkamu eyo ya basikuupaupa bakali koongolola, mpoonya akati
ka cikama eco ca baumpe bakalino mukwela, kabeela ku
kabeela, nkaambo ka tunsiyansiya twabukombi! Petro waka
waala kanyandi kakwe, mukati omuya, kati, “Inga kakunooli
nswi omuya.” Mbo mbubo. Cindi na kawaala kanyandi kakwe
okuya, katalika kukakwela. Wa kati, “I Leza wa matata
esu, Oyo wakaunka a Abrahamu kuzwa ku Ur, kuselemukila
mu Chaldiya,” iiyi, munene, “wa katuma Mwana Wakwe,
Mwami Jesu, Oyo Majulu ngwa elede kutambula kusikila ku
kubukulusya kwa zintu zyoonse.” Kaamba nzila mboba. ..
Kaamba, “Yebo mwakatola Mwaami wa Luumuno, kubelesya
maanza aalunya, a kumujaya aku mubambula.” Kati, “Ku
lusyomo mu Zina Lyakwe, oyu muntu waponesegwa.” Nke
kaambo Nce syoma mu cigambyociinda.

268 Wa kawaala kanyandi kakwe omuya, kumane wa
kakakwelela. Lino cindi na kacita, nekubaboobo bamwi
babo omuya bakali nswi. I bamwi, bafulwe, zyaka zumanana
kwiinka antomwe a nzoka azimwi zimbi. Zya kajokoloka.
Pele kwacikali nswi zimwi omuya, nekuba. “Nekubaboobo
banji bakali syoma Ijwi.” Baka kanzilidwe Buumi buteeli. Iiyi,
munene. Bakasyoma!

...elyo mweelwe wa...bantu wakali kutandila
zyuulu zyosanwe.

269 Tno wakajata bkazula mu kanyandi! Iiyi, munene. Ndiza
kuzwa mu milioni, pele wa kajana—wa kajana bali zyuulu
zyosanwe kuzwa kuli njiyo. Amubone, taka jisi makani
amusyobo wa ciziba mbo cakali kulibonya. Wa kawaala buyo
kanyandi kakwe moonya muli ncico. Mbo mbubo.

270 Aswebo ta tukwe makani na mbasikusambala makoko kunze
acuulu, naa mbasibwaamu, kufumbwa mbo cibede. Kowaala
kanyandi! To zyi oyo ulimukati omuya. To zyi. To konzyi
kubeteka. Taakwe muntu ukonzya kubeteka. Pele inga wa
kawaala kanyandi, a kubakwela ku cipaililo, akwaamba kuti,
“Mbaaba we, Mwami. Nda cicita cibeela cangu lino.” Ikuti
na cili ii...Alimwi ikuti na ni nswi, kuzwa kumatalikilo,
iyooba nswi calyoonse. Iiyi, munene. Ikuti na ngu siluubilili,

kuzwa kumatalikilo, uyooba siluubilili calyonse. Ikuti na Mwana
wa Leza muumi wakaligungula mu mubili uyousya Nguzu
Zyakwe akujata muntu oyo kuyaku cipaililo, kanyandi ka
Makanimabotu nkokali. Amulangilile:

Lino caka boola kucitika cifumo, kuti i beendelezi, a i
baalu, a i balembi,

Awalo Ananiasi mupaizi mupati, a Kayafasi, a Johane,
a Alexander, alimwi. . . banji bana mukowa ku mupaizi
mupati, baka bungana antoomwe ku Jerusalemu.

Alimwi cindi niba kabakkazika akati, baka babuzya
kuti, Ku nguzu nzi, na ku zina nzi, nco mwacita ceeci?

271 “Sa muli bana Baptisti? Sa muli bana Presbyteria?
Mwabona? Ku nguzu nzi? Ino muli ba cikombelo nzi? Ino
mbwami nzi bwanu? Ni seminari nzi nko mwazwa? Ino ndinywe
bani, nekuba? Mundi tondezye mapepa azyeelelo zyanu. Atu
bone na ndinywe bani.” Cintu nciconya. “Ku bwami nzi nkomu
jisi baalumi okuno kukambauka mbuli boobo? Sa muli kokuno
mu zina lya Sanhedrini? Sa muli kokuno mu zina lya i—lya ba
Saduki, na ba Farisi, na bana Heroda, na ba Basimitelo? Na, ino
ndinywe bani?” Mpaawo we. “. . .sena mwacicita eci?”

272 “Mpawo, Petro, mubupya buyo kuzwa ku seminari”?
kampango ka 8. “Petro, a digrii lyakwe lyabu Bbacela, a digrii lya
Bwiiyi”? Peepe. Oh, ma! I Bbaibbele tali caambi boobo. Nceeci
cakacitika kuli Petro:

... Petro, mbakazwide Muuya Uusalala, . . .

273 Oh, wa kali komenede. Kutali buyo busena buniini mbuli
boobo; wa kali komenende Iweendo loonse do. Kazwide!
Kufumbwa cintu cizwide cili munzila yoonse ka cizwide. Petro,
kutali kukusansailwa Muuya Uusalala, pele, “Petro, kazwide
Muuya Uusalala.”

274 Lino atu bone eco ncoya kubaambila. Lino cenjela kuli
ncoamba, nkaambo bala konzya kukutola mu ntolongo,
omusankwa. Uli ii—uli sikansondo mukombi lino, obo mbo
bayeeya. Lino, atu bone, uli mukusandula, uli mukucita
zintuzyonse, aboobo kocenjela maningi kuli ceeco ncoamba.

Pele Petro, mbakazwide Muuya Uusalala, waka
baambila kuti, Nywebo nobeendelezi ba bantu, a baalu
ba Israyelsi,

Ikuti na swebo buzuba buno twa betekwa nkambo ka
mulimo mubotu wacitilwa ku muntu mulema, ku nzila
mbwa ponesegqwa;

Akuzibwe kuli ndinywe nyoonse, a ku...bantu ba
Israyeli, kuti ku zina lya Jesu Kristo waku Nazareta,
ngu mwaka bambula, oyo Leza ngwa kabusya kuzwa ku
bafu, nokuba kwinda kuli nguwe kuteeti oyu muntu nca
imwi kunembo lyanu kaponede.

27 Fyuu! Sa inga mwayeeyela muntu kusola kubikka musyobo
umwi wa ii—ii lwiiyo lwabukombi lwa dikishinari ku muntu
mbuli oyo? Mukwesu, wa kaima, kananikidwe kazwide Muuya
Uusalala. Wa kati, “Baa, nywebo nobeendelezi, nguzu nzyoonya
zya Leza nzyo mulibanda, oyo Leza nguonya wakabusya
Mwana Wakwe Kristo Jesu, ku kutondezya cigambyociinda. Elyo
nywebo, a maanza mabi, waka Mu bambula.”

276 To elede ku Mu gagaila ku ciingano. Ko Mu kaka buyo,
mpawo wa Mu bambula lwabili. Bali mukucita cintu nciconya
asunu. Mula Mu bambula!

21 Kati, “Aku zibwe kuli ndinywe.” Mu majwi amwi, “I Leza
nguwenya oyo ngo mwaka libanda kwiiminina, wa kabusya
mulombe oyu.” Mbaabo we. Kati, “Nkwiinda kuli Nguwe oyu
muntu nkwapona. Ikuti na twa betekwa kuli ceeco nco twa citila
muntu oyo,” kati, “aku zibwe kuli ndinywe, kuti tii twali ndiswe.
Pele nkwiinda muli Jesu Kristo, Mwana wa Leza, kuti oyu muntu
uliimvwi kaponede, sunu.”

278 Lino andi mwaambile cimbi nca kaamba awa. “Eli ndi
Bbwe. ..” Oh, oh, mukwesu, sa ula cikumbila mukati lino!

Eli nde bbwe lya kasampaulwa ndinywe nobayast,
eelyo lyaba mutwe wa cooko. (Amuswiilile.)

Kwalo taackwe lufutuko muli limbi: nkambo kwiina
zina limbi kunsi ejulu lipedwe aakati ka bantu, mo
mweelede kufutukila.

279 Mukwesu, Nda kuyanda kukambauka kwa Petro mpoonya
awo. Ncinzi nca kabaambila, mu majwi manji loko? “Sena
tamuzi kuti musinsimi Isaya, a bamwi banji, bakaamba kuti
bayasi bayo likaka Mbwelyaciswi cang’anda?” Mu majwi amwi,
“Eci nce cintu nciconya, mukaka cintu nciconya Leza nca
kaamba kuti muyo cita. Sena tamuzyi kuti muli cibeela ca
ncico?”

280 Elyo akube kuti Nda ambe caa lulemeko, alimwi akube kuti
Nda ambe ca bulemu, akube kuti Nda ambe ca luyando lwa
buleza, buzuba obuno mbubonya, mukwesu a mucizi wangu
uyandwa, cintu nciconya eco Bbaibbele ncolya kaamba kuti
bantu aba bayo cita mu mazuba aakumamanino, “Bala ciwa
cabukombi, pele bayo zikaka Nguzu zya mbubo,” mbaabo we. I
Bbwelyaciswi cang’anda, lyaakakakwa. Oh, ma! Masimpe, Ndila
syoma mu cigambyociinda.

Wa kati, “Akwalo taakwe lufutuko kunsi lya zina neliba
limbi.”
281 Akube kuti Mebo, mubusena bwakwe, cifumo cino,
kwiimikila kubalululwida nzyalani eyi, “Nkambo muntu
nata zyalululwa, ta konzyi kumvwisya zintu ezi, Bwami bwa
Leza,” mbuli Mbwa kaambila Nikodemo wakale.

282 To konzyi ku cimvwisya, toka cimvwisyi, kusikila Leza
akanjile mu moyo wako. Elyo uyooba cibeela Cakwe, mpawo uyo
amba kuti, “Iiyi, Mwami, kabeela koonse ka Ijwi kali nanikidwe.
Nda kasyoma kabeela koonse ka Ndilyo. Ndila syoma kuti
Ndya Bwini. Alimwi mpaawa Mpendi, Mwami, kweendela mu
Mumuni.” Kufumbwa kuti koli waakatikati kubusena okuya, to
konzyi ku Li syoma. To konzyi kucicita. Akube kuti Mwami aku
gwasye, cifumo cino, kubona cigambyociinda.

283 Akube kuti ucimvwisye eci, kuti Bahebrayo 13:8, yakati,
“Jesu Kristo ngu mbobuca nguwenya, sunu, amuya myaaka.”
Amuyeeye, zisyomezyo Zyakwe zili kabotu mbubonya mbuli
mbo zyakabede kaindi; kabala oonse, Ijwi lyoonse lya Leza
lilaanga ncobeni buyo.

28¢ Alimwi Ta ndikwe makani, mukwesu, na mbangaye bantu
ba Li kazya, mbangaye baamba kuti Talili ndilyo.

285 Nda konzya, asunu, ku luse lwa Leza, kutondezya bantu bali
zyuulu zili kkumi, baimvwi awa, abo bakafwide ciindi cimwi
ku kkulenge, abo bakali boofu ciindi cimwi, abo bakali balema
ciindi cimwi, abo bakali munzila eyi ciindi cimwi, mu myaka
misyoonto yainda baka ponesegwa, kwiinda ku Nguzu zya Leza
muumi. Alimwi eci nce cintu nciconya Jesu Kristo nca kaamba
kuti ciyo citika mu mazuba aakumamanino.

286 Kwalo mbuli masimpe Jesu mbwa kaamba kuti kuponesegwa
oku kuyo citika, Akwalo wakati kuyooba basikujana butongo
kuli caanze, ku Ci fubaazya, a zintuzyonse zimbi. Bobilo babo,
baka kanzilwa Buumi buteeli, alimwi Ndili. . . ku Buumi buteeli
na kupegwa mulandu kuteeli.

287 Ndili kkomene kapati, sunu, kuziba kuti Leza uli akati kesu,
a koongolola kwa Mwaami kuli waano, kulumbaizya kwa Leza.

288 Kuli ziindi zinji ni Nda kakilwa kukomba mupailo wa
lusyomo. Kuli ziindi zinji ni Nda soleka canguzu, nkabela ndaka
kakilwa kucicita, nkaambo lusyomo lwangu tii lwaka konzya
ku ciswaana. Eco tacisanduli Ijwi lya Leza nokuceya. Ikuti na
Nda kombela bantu bali zyuulu zili kkumi sunu, nkabela bali
zyuulu zili kkumi bafwa cifumo, juunza masiku Ndino kombela
balwazi, mbubonya buyo, nkaambo Ijwi lya Leza lya kaamba
boobo. Mbo mbubo.

Ndila syoma mu bukombi bwa ciindi cakale,
Ndila syoma mu lutangalo Ndwe ezyi;

Ndila syoma kuti kazila nke tweendelamo,
Kalo nkazila oka bamatata besu mobakainda.

Oh, kondipa bukombi obu bwa ciindi cakale,

Oh, kondipa lutangalo Ndwe konzya kuziba;

Nkambo Ndi syoma mu bukombi bumvugwa
kumoyo,

Mbuli bamatata besu mbo bakatambula kaindi
eelyo.

289 Ameni. Mukwesu, ndilekele kufwa mu kutambisigwa. Ndi
lekele kuunka mbuli mulanda wa Leza. Kupona na kufwa,
Nda syoma Ijwi lya Leza litakakilwi kuti Mbwini. Elyo Li
yiisya kuponesegwa kwa Buleza, a zitondezyo, a zigambyo, a
maleele, kulibonya mu mazuba aya akumamanino. A kukonzya
kucitondezya ku Ijwi lya Leza, a kukonzya kucileta ku inyika,
awo mpo Lya kabeda anguzu. Alimwi ikuti na Liyo beleka okuya,
nkaambonzi Ta likabeleki kuli nduwe? Jesu wakati, “Ikuti na
mwakonzya kusyoma, zintu zyoonse zilakonzeka.”

Atu kombe.

290 Taata Leza, twa boola kuli Nduwe mu mumuni wa Ijwi
Lyako, a mu Nguzu zya Muuya Uusalala, oyo waka tuzuzya,
Mwami, waka tuzuzya kuzwa Kujulu, kukuba balanda Bako.
Lino tula Ku yanda. Alimwi tu lizi kuti Ula tu yanda,
nkaambo Wa ka tusala. Wa kaaamba, kwiinda mu Mwana
Wako, Jesu kuteeti, “Tee mwaka Ndi sala, pele Nda kamusala.
Taakwe muntu uboola kuli Leza, cita kwiinda muli Kristo.
Alimwi taakwe muntu ukonzya kuboola kuli Kristo, cita Leza
wamukwela lutaanzi.”

291 Aboobo, Taata, kuli Nduwe twapa kulumbaizya. Kuli Nduwe
Nda bombya moyo wangu, Mwami. O Kristo wa Leza, kogwisya
zyoonse, kuzwa mu moyo wangu, eco calo Nco tayandi kuba,
Mwami. Elyo acibe buyo kuli Nduwe, a ku bulemu Bwako. Nda
Ku yanda, Mwami wangu.

292 Lino Nda lomba kuti Uba longezye aba, bantu Bako bali
waano cifumo cino, umwi aumwi wabo. Bunji bwabo awa
bacisidwe, Mwami. Ba jisi bantu baciswa. Ba lomba nkumbizyo.
Elyo, Taata, oh, kwa myaka eyi, kuzwa ni Nda ka Ku ziba, Nda
ka Ku syoma mbuli musilisi mupati. Wa citondezya, koonse a
koonse ku inyika, Mwami, kuti Nduwe Mwami Jesu wakabuka
kuzwa ku bafu. Lino Nda lomba, Taata, kuti Uba longezye bantu
aba bali waano cifumo cino. Longezya.

293 Tkuti na kuli umwi utana futulwa awa, akube kuti lino bamu
syome Mwami Jesu Kristo. Takukwe makani na inga Nda muleta
awa aa cipaililo, ikuti na taba salilidwe Buumi buteeli, inga
kwaba buyo kuwaala kanyandi, kwa mana. Pele, Taata, mbuli
Petro mbwa kakambauka Ijwi, a kuti, “Boonse bakasyoma,
baka yungizigwa ku Mbungano.” Taata, Nda komba kuti sunu
Uyu ngizye myeelwe ku Mbungano Yako. Ko cipa. Akube kuti
bantu banji bali syome Eli a kubona kuti Ndya Bwini. Bali
waano cifumo cino ku bukanze bumwi. Lino Nda komba kuti
Wa kabasalila ku Buumi buteeli. Elyo akube kuti ba Butambule
sunu, kwiinda muli Jesu.

29¢ Alimwi Nda bakombela balwazi, mbuli Mbwe baleta
kuzunguluka cipaililo lino, kuti bakombelwe, kuti bananikwe,
ku mwaalu Wako a Ndime. Nda komba, Leza, kuti Utu pe luzyalo

ku meso Aako. Atu, aa cibeela cesu, kuti kube lusyomo luta
kakilwi.

295 Jjwi lya Leza, lyalo, nokuba kuti kwakainda zyuulu zya
myaka, a baabo bakafwi kwa myaka ili zyuulu zyone, Jesu
wakainka kuyo baambila kuti Ijwi lya Leza lya katondezegwa
mu nyika. Obo Mbo litakakilwi!

296 Alimwi Wa kati, “Amu kabikke maanza aa balwazi, nakabela
bayo pona.” I kutumwa kwa mamanino, majwi aamamanino ayo
akazwa ku milomo Yako iisetekene, Ijwi lya Leza linanikidwe.
Wa kati, “Ezi zitondezyo ziyo batobela abo basyoma. Bayo bikka
maanza aa balwazi; nkabela bayo pona.”

297 Alimwi, Taata, mbuli mbo baleta balwazi awa, umwi aumwi,
cifumo cino, kuti bakombelwe, Nda komba, kuti twa tubikka
maanza esu ali mbabo, ku bananika mafuta, kweendelana ku
Ijwi Lyako, kuti umwi aumwi wabo aponesegwa. Kopa kuti
lusyomo lwesu lube kabotu, a lusyomo lwabo lube kabotu. Lu
simpidwe eeni aa Ijwi eelyo lya kambaukwa cifumo cino, Ijwi lya
Leza muumi. Alimwi Koli janina bulemu. Nkambo twa cilomba
mu Zina lya Jesu. Ameni.

Amuboole oko madosi amume wa luse
nkwabalama;

Kutu mwekela toonse, masikati a masiku,

Jesu, Mumuni wa inyika.

Tuyo enda mu Mumuni, Mumuni mubotu,

Uzwa oko madosi amume wa luse
nkwabalama;

Kutu mwekela toonse, masikati a masiku,

Jesu, Mumuni wa inyika.

298 Nda usa kuti Nda mujata mane mwamuka. Lino bana
baniini bajisi kulibotezya kusalesale kwa kwiiya Munsondo
okuno, mu kaindi buyo kaniini. Ba jisi, oh, mabbokesi
aamaswiiti, a mafuleenke, a zisaka zijisi zintu awa zya bana
baniini, kufumbwa buyo twa manizya cibeela cisetekene ca
kuswaangana, mu kaindi buyo kaniini.

299 [Ii  mucizi mu  mbunga waamba, “Mukwesu
Branham?”—Mul.] Inzya. Inzya. [Kabeela katakwecintu aa
teepu.]

300 Ruli cintucimwi, alimwi Ndi syoma kuti muvwanda oyu.
Aboobo, mpawo, mwalombwa kukotamika mitwe yanu.

301 T.eza Singuzuzyonse, Ta ndizi. Yebo ulizi kuti coonse
ncintucimwi, kuli ndime, Nse konzyi kumvwisya. Ta ndizi.
Pele, Taata, ciboneka kuba, ni kwamana mulumbe oyu, alimwi
kwasika ceeci, oyu muvwanda uletwa okuno, nke mulangide
ku meso aakwe, akweendelana kuli nce kaambilwa, kubusena
bumwi, a bumboni bwa Mucizi Cox, a Muuya Uusalala awa aa
cipaililo, Ta ndizi; Ndi zyi buyo buzuba Mbwe keenda antomwe

a mwaalumi oyo mudaala uusiya wakali moofu. Akwalo Nse
konzyi kumvwisya lino, Mwami; mulombe buyo mu Finland, oyo
waka busigwa kuzwa ku bafu. Naanka kuti Nda kamvwisya
kaambo ka ceeci; a nzila Mbo konzya ku cibikka aa moyo wa
dokotela, ku mutuma okuno. Muuya Wako kaweenda!

302 Lino, Taata, mu kuswiilila ceeco Nco kalailila kucitwa,
a kweendelana ku Ijwi eelyo Nde kakambauka canguzu loko
cifumo cino, mbuli musyomi Nda unka kumbele kukuzundikizya
dyabulosi oyo waangide muvwanda oyu. Nda bikka maanza
angu aa mutwe wakwe, aku meso aakwe maniini; tambika
janza lyangu kuli Leza, oyo Ngwe syoma, oyo wakanana alimwi
Uta konzyi kukakilwa. Nda lomba kuti kkulenge mu meso aa
muvwanda lizwe.

303 A kunjila mu mudima waanze, oko nkozulilwa, yebo omubi
wamudima, mu Zina lya Jesu Kristo Mwana wa Leza, Oyo Ngwe
iminina.

304 Lino akube kuti eli liso lya muvwanda libe kabotu. Akube
kuti mutumbu abweede, kupa kulumbaizya a bulemu kuli Leza,
nkambo kakuponesegwa kwa muvwanda oyu. Eci Nda cicita
mu lusyomo lwini kuli Leza, kusyoma kuti Ijwi Lyakwe lya
kaciyiisya, a kusyoma kuti cilengaano candijata, nde mulanda
Wakwe, wiimvwi mu busena obu mbubonya. Alimwi, Mwami,
Uli zyi eco Nco bikka mu moyo wangu ndyoonya lino. Lino Nda
lomba Majwi Aako kuti azulile, nkabela buumi bwa muvwanda
oyu kuti buvunwe, a kuti apone a kuba anseba mbotu a muyumu,
a kukonzya kubona alubo, mu Zina lya Jesu Kristo. Ameni.

305 Omucizi, oyandwa, mukutaziba eco ciindi ciza nco cijisi, pele
kusyoma. . .Nceeci, caboola kuli ndime. Nceeci we. Ca elede
kuba cintucimwi...Mpoonya awa mpaali bikkidwe bbokesi
lya mukaintu wangu sikwaazwa, Hope. Lino cali cifumo cino.
Lino wakali—wakali Hope wakabukide a kwaamba kuti ta
kafwi. Kwalo cintu, Nda syoma, cakali kwaamba muvwanda
oyu lino. Ulilede mpoonya aa busena mbubonya. Kwalo Nda
konzya kutandila kwaamba nconzyo kuti ngu MBUBOOBU
MBWAAMBA I MWAMI.

306 Omulindu, Nse kuzi, pele Ndi syoma kuti muvwanda uyo
buka a kupona, a kuba kabotu. Leza aku longezye. Kondi lekela
kumvwa kuzwa ku muvwanda wako.

307 Zina lyako nguni? [I mucizi waamba “Muka. Bowen,” a
kutalika kwaamba ntalisyo ya cilwazi ca muvwanda wakwe.
Wati akumbi, “Lusyomo Iwangu Iwatalika kuzungaana
asyoonto. Elyo, wabona, Nda kamu kacilwa, a kukakilwa
Leza, antoomwe a ncico.”—Mul.] Iiyi, wa kamukilwa Leza,
lwako.

308 [I mucizi wazumanana kwaamba ntalisyo ya cilwazi
ca muvwanda wakwe. Waa mba alimwi, “Zintu zyoonse

zilakonzeka, syoma buyo.”—Mul.] Oyo ngo mwaambo wangu,
awalo, “Zintu zyoonse zilakonzeka, syoma buyo.”

309 [I mucizi wazumanana kwaamba ntalisyo ya cilwazi ca
muvwanda wakwe. Waa mba alimwi, “I Leza oyo Ngwe zyi inga
waponya.”—Mul.] Iiyi, mucizi. Inzya. Wabona?

310 Elyo lino, kosyomezya Leza, kuciindi noimvwi aa busena
mbubonya. Leza lekela muvwanda wako kuba kabotu kuti, uyo
Mu belekela kufumbwa kuti kocino pona, a kuba Munakristo
uzizilwe aku Mu belekela. Yebo a mulumi wako, awalo.

311 Sa ula cisyomezya, kusule okuya, taata, ayebo? Ikuti na
Leza wa lekela muvwanda wako kupona, ula syomezya kuti uyo
Mu belekela? Janza lyakwe lyatambikwa kuli Leza. Uyo cita
mbubonya.

312 [T mucizi wazumanana kukanana—Mul.] Ncibotu. Lino, lino
kamuya, a yebo a mulumi wako mukabelekele Mwami. Eno Leza
alongezye muvwanda a kumubamba kuba kabotu. Ameni. Leza
aku longezye, omucizi.

Amu cilembe eco mu mabbuku anu lino.
Boola, mukwesu, Mukwesu Neville. €\

